ԱՄՓՈՓԱԹԵՐԹ
«ԱՇԽԱՏԱՆՔԱՅԻՆ ՊԱՅՄԱՆԱԳՐԵՐԻ ԿՆՔՄԱՆ ԹՎԱՅԻՆ ՀԱՄԱԿԱՐԳԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ, ԹՎԱՅԻՆ ՀԱՄԱԿԱՐԳԻ ՏՎՅԱԼՆԵՐԻՆ ՀԱՍԱՆԵԼԻՈՒԹՅՈՒՆ ՏՐԱՄԱԴՐԵԼՈՒ, ԹՎԱՅԻՆ ՀԱՄԱԿԱՐԳՈՎ ԱՇԽԱՏԱՆՔԱՅԻՆ ՊԱՅՄԱՆԱԳՐԵՐԻ ԿՆՔՄԱՆ ԿԱՐԳԸ ԵՎ ԹՎԱՅԻՆ ՀԱՄԱԿԱՐԳԻ ԿԱՌԱՎԱՐՈՒՄՆ ԻՐԱԿԱՆԱՑՆՈՂ ԼԻԱԶՈՐ ՄԱՐՄԻՆԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ բարձր տեխնոլոգիական արդյունաբերության նախարարություն
	10.02.2025

	
	N 01/10/939-2025

	Ի պատասխան 2025 թվականի փետրվարի 5-ի թիվ ՆՄ/ԺՍ-1/2817-2025 գրության՝ հայտնում եմ, որ «Աշխատանքային պայմանագրերի կնքման թվային համակարգին ներկայացվող պահանջները, թվային համակարգի տվյալներին հասանելիություն տրամադրելու, թվային համակարգով աշխատանքային պայմանագրերի կնքման կարգերը և թվային համակարգի կառավարումն իրականացնող լիազոր մարմինը սահմանելու մասին» Հայաստանի Հանրապետության կառավարության որոշման նախագծի վերաբերյալ ՀՀ բարձր տեխնոլոգիական արդյունաբերության նախարարությունն առաջարկություններ և դիտողություններ չունի
	Ընդունվել է ի գիտություն

	2. ՀՀ ազգային անվտանգության ծառայություն
	07.02.2025

	
	N 11/139

	«Աշխատանքային պայմանագրերի կնքման թվային համակարգին ներկայացվող պահանջները, թվային համակարգի տվյալներին հասանելիություն տրամադրելու, թվային համակարգով աշխատանքային պայմանագրերի կնքման կարգերը և թվային համակարգի կառավարումն իրականացնող լիազոր մարմինը սահմանելու մասին» Կառավարության որոշման նախագծի վերաբերյալ ներկայացվում են հետևյալ առաջարկությունները.
1. Նախագծի հավելվածի 12-րդ կետի 3-րդ ենթակետում «նախարարությանը» բառը փոխարինել «նախարարության միգրացիայի և քաղաքացիության ծառայությանը» բառերով՝ համաձայն Հայաստանի Հանրապետության աշխատանքային օրենսգրքի 102.2-րդ հոդվածի 4-րդ մասի։ Միաժամանակ, նույն կետում անհրաժեշտ է սահմանել ՀՀ ներքին գործերի նախարարության միգրացիայի և քաղաքացիության ծառայության՝ թվային համակարգին հասանելիության ծավալը՝ Հայաստանի Հանրապետության աշխատանքային օրենսգրքի 102.2-րդ հոդվածին համաշունչ։
	Ընդունվել է

	2. Նախագծի հավելվածի 12-րդ կետում անհրաժեշտ է ավելացնել նաև ՀՀ ազգային անվտանգության ծառայությանը՝ ապահովելով վերջինիս հասանելիությունը աշխատանքային պայմանագրերի կնքման թվային հարթակին՝ հաշվի առնելով այն հանգամանքը, որ «Ազգային անվտանգության մարմիններին մասին» օրենքի 15-րդ հոդվածի 1-ին մասի 5-րդ կետի համաձայն՝ Ազգային անվտանգության մարմինները հանդիսանում են տեղեկատվական անվտանգության ապահովման աշխատանքների իրականացումը համակարգող լիազոր մարմին և օրենքով սահմանված կարգով իրականացնում են պետական վերահսկողություն։
	Չի ընդունվել
Նախագծի նպատակն է ապահովել Հայաստանի Հանրապետության աշխատանքային օրենսգրքի 102.2-րդ հոդվածով (լրացումն ուժի մեջ է մտնելու 01.07.2025) սահմանված կարգավորումների կիրարկումը։
Հարկ է նշել նաև, որ Նախագծի հավելվածի 12-րդ կետում նշված են այն մարմինները, որոնց համար հասանելիություն տրամադրելու պահանջ է սահմանված Օրենսգրքի 102.2-րդ հոդվածի 2-4-րդ մասերով։
 Հետևաբար, նշված առաջարկը Նախագծով չի կարող իրացվել։

	3. ՀՀ առողջապահական և աշխատանքի տեսչական մարմին
	10.02.2025

	
	N 01/2620-2025

	ՀՀ առողջապահական և աշխատանքի տեսչական մարմինը «Աշխատանքային պայմանագրերի կնքման թվային համակարգին ներկայացվող պահանջները, թվային համակարգի տվյալներին հասանելիություն տրամադրելու, թվային համակարգով աշխատանքային պայմանագրերի կնքման կարգերը և թվային համակարգի կառավարումն իրականացնող լիազոր մարմինը սահմանելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չունի։
	Ընդունվել է ի գիտություն

	4. ՀՀ պետական եկամուտների կոմիտե
	10.02.2025

	
	N 01/3-3/8589-2025

	ՀՀ պետական եկամուտների կոմիտեն քննարկել է «Աշխատանքային պայմանագրերի կնքման թվային համակարգին ներկայացվող պահանջները, թվային համակարգի տվյալներին հասանելիություն տրամադրելու, թվային համակարգով աշխատանքային պայմանագրերի կնքման կարգերը և թվային համակարգի կառավարումն իրականացնող լիազոր մարմինը սահմանելու մասին» ՀՀ կառավարության որոշման նախագիծը, ինչի կապակցությամբ հայտնում ենք հետևյալը.
04.12.2024թ. «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» ՀՕ-525-Ն օրենքի (ուժի մեջ է մտնում 01.07.2025թ.-ից) 11-րդ հոդվածով ՀՀ աշխատանքային օրենսգրքում լրացվող 13.1-ին գլխի 102.2-րդ հոդվածի 6-րդ մասի համաձայն` թվային համակարգին ներկայացվող պահանջները, թվային համակարգի տվյալներին հասանելիություն տրամադրելու և թվային համակարգով աշխատանքային պայմանագրերի կնքման կարգերը սահմանում է ՀՀ կառավարությունը:
Նախագծի 1-ին կետով սահմանվող կարգի 12-րդ կետով նախատեսվում է, որ թվային համակարգի տվյալներին հասանելիություն տրամադրվում է ՀՀ պետական եկամուտների կոմիտեին, ՀՀ առողջապահական և աշխատանքի տեսչական մարմնին և ՀՀ ներքին գործերի նախարարությանը, իսկ նույն կարգի 13-րդ և 14-րդ կետերով նախատեսվում են ՀՀ պետական եկամուտների կոմիտեին և ՀՀ առողջապահական և աշխատանքի տեսչական մարմնին թվային համակարգի տվյալներին հասանելիություն տրամադրելու դեպքերը (բացակայում է ՀՀ ներքին գործերի նախարարության մասով):
Հաշվի առնելով վերոգրյալը և այն հանգամանքը, որ ՀՀ կառավարությունը պետք է սահմանի նաև թվային համակարգի տվյալներին հասանելիություն տրամադրելու կարգը,  մինչդեռ, նախագծով նախատեսվում է, համապատասխան պետական մարմիններին թվային համակարգի տվյալներին հասանելիության ապահովման դեպքերը սահմանող նորմեր, ուստի առաջարկում ենք նախագծով նախատեսել համապատասխան մարմիններին թվային համակարգի տվյալներին հասանելիություն տրամադրելու ընթացակարգային կանոնակարգումներ։
	Ընդունվել է
Քննարկումների արդյունքով Նախագիծը լրացվել է նոր 3-րդ կետով՝
«3. Սույն որոշումն ընդունվելուց հետո մինչև սույն որոշման ուժի մեջ մտնելը, Հայաստանի Հանրապետության ներքին գործերի նախարարը, Հայաստանի Հանրապետության առողջապահական և աշխատանքի տեսչական մարմնի ղեկավարը Հայաստանի Հանրապետության պետական եկամուտների կոմիտեի նախագահի հետ համատեղ սահմանում են թվային համակարգի տվյալներին հասանելիություն տրամադրելու ընթացակարգային կարգավորումներ։»։
 

	5. ՀՀ վարչապետի աշխատակազմի քաղաքացիական ծառայության գրասենյակ 
	10.02.2025

	
	N 42/43.2/4116-2025

	«Աշխատանքային պայմանագրերի կնքման թվային համակարգին ներկայացվող պահանջները, թվային համակարգի տվյալներին հասանելիություն տրամադրելու, թվային համակարգով աշխատանքային պայմանագրերի կնքման կարգերը և թվային համակարգի կառավարումն իրականացնող լիազոր մարմինը սահմանելու մասին» Կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
1.	 Նախագծի ընդունման լիազորող նորմի բովանդակությունից և Նախագծի 2-րդ գլխի վերնագրից ենթադրվում է, որ Նախագծով սահմանվում են գործատուի և աշխատողի միջև կնքվող աշխատանքային պայմանագրի կնքման ամբողջական գործընթացը: Սակայն Նախագծի բովանդակության ուսումնասիրությունից պարզ է դառնում, որ Նախագծով սահմանված չեն բավարար և անհրաժեշտ կառուցակարգեր թվային համակարգի միջոցով աշխատանքային պայմանագրի կնքման գործընթացը պատշաճ կազմակերպելու և իրականացնելու համար: Մասնավորապես՝ Նախագծով սահմանված չէ, թե աշխատանքային պայմանագիր կնքելու մասին քաղաքացին երբ, ինչպես կամ ինչքան ժամկետում է ծանուցվում կամ տեղեկացվում, աշխատանքային պայմանագիրը առաջինը կնքում է գործատուն, թե քաղաքացին, աշխատանքային պայմանագիրը երբ է ուժի մեջ մտնում՝ գործատուի, թե քաղաքացու կողմից ստորագրվելու պահից, քաղաքացին ինչքան ժամկետում է պայմանագիրը ստորագրում և այլն:
Հաշվի առնելով վերոգրյալը՝ առաջարկում ենք Նախագծի 2-րդ գլխի բովանդակությունը համապատասխանեցնել լիազորող նորմին:
	Ընդունվել է
Նախագծի 2-րդ գլուխը լրամշակվել է։

	2.	Նախագծի 4-րդ կետով սահմանված է, որ աշխատանքային պայմանագիրը ուժի մեջ մտնելուց հետո, աշխատանքային պայմանագրում առկա տեղեկատվության հիման վրա, թվային համակարգի միջոցով, ինքնաշխատ ձևավորվում է նոր ընդունվող աշխատողի գրանցման հայտ  (վարձու աշխատողի անհատական տվյալների գրանցման հայտ), որում ինքնաշխատ արտացոլվում են աշխատանքային պայմանագրում առկա և գրանցման հայտում ներառվող անհատական տեղեկությունները։ 
	Հաշվի առնելով, որ Աշխատանքային օրենսգրքի  14-րդ հոդվածի 2-րդ մասով և Նախագծի 2-րդ կետով սահմանված են բացառություններ, անհրաժեշտ է Նախագծով այդ բացառությունների մասով նույնպես հստակեցնել, թե ինչպես է կարգավորվում կամ կարգավորվելու վարձու աշխատողի անհատական տվյալների գրանցման հայտը: Տվյալ դեպքում հարկ է նշել, որ քաղաքացիական ծառայության տեղեկատվական հարթակում առկա է գրանցման հայտում ներառվող տեղեկատվությունը:
	Ընդունվել է ի գիտություն
Հաշվի առնելով այն, որ հանրային պաշտոններ և հանրային ծառայության պաշտոններ զբաղեցնող անձանց հետ աշխատանքային հարաբերությունները Թվային համակարգի միջոցով չի կնքվելու (խոսքը վերաբերում է ՊԵԿ-ի համակարգում ստեղծվելիք թվային համակարգին), հետևաբար սույն նախագծով այդ մասով գրանցման հայտ լրացնելու կարգավորում նախատեսելու անհրաժեշտություն առկա չէ։ Վերջիններիս համար ինչպես ներկայում, այնպես էլ թվային համակարգի գործարկումից հետո շարունակելու գործել ՀՀ կառավարության 2012 թվականի դեկտեմբերի 20-ի N 1676-Ն որոշման կարգավորումները։

	3.	Նախագծի 5-րդ կետի համաձայն՝ գործատուների կողմից էլեկտրոնային թվային ստորագրությամբ կազմված փաստաթղթերը արտացոլվում են Հայաստանի Հանրապետության պետական եկամուտների կոմիտեի «Ֆիզիկական անձանց էլեկտրոնային ծառայությունների միասնական հարթակ»-ի համապատասխան էջում։
	Այս դեպքում Նախագծի բովանդակությունից պարզ է, թե որոնք են գործատուի կողմից էլեկտրոնային թվային ստորագրությամբ կազմված փաստաթղթերը, ուստի նորմի գործնական կիրառման ընթացքում հնարավոր տարընթերցումներից խուսափելու նպատակով առաջարկում ենք հստակեցնել «էլեկտրոնային թվային ստորագրությամբ կազմված փաստաթղթերը» ձևակերպման բովանդակությունը: 
	Ընդունվել է
Նախագծի հավելվածի 3-րդ կետում լրացում է կատարվել և նախատեսվել, թե որոնք են փաստաթղթերը։

	4.	Նախագծի 8-րդ կետի 1-ին և 3-րդ ենթակետերի համաձայն՝ աշխատանքային պայմանագրում լրացվում են աշխատանքային պայմանագրի համարը և ամսաթիվը:
     	Իրավական նորմերի կիրառման ընթացքում հնարավոր չարաշահումներից խուսափելու համար՝ առաջարկում ենք նախատեսել, որ աշխատանքային պայմանագրի համարը, պայմանագրի կնքման տարին, ամիս, ամսաթիվը լրացվում են ինքնաշխատ:
	Մասամբ է ընդունվել
Հաշվի առնելով այն, որ նախկինում կնքված պայմանագրերը, որոնք արդեն իսկ ունեն հերթական համարներ, նույնպես մուտքագրվելու են համակարգ, ուստի նպատակահարմար է աշխատանքային պայմանագրի համարը լրացվի գործատուի կողմից։
Ինչ վերաբերում է ամսաթվին, ապա այս մասով նախագիծը լրամշակվել է։

	5.	Նախագծի 8-րդ կետի 2-րդ ենթակետով սահմանված է, որ աշխատանքային պայմանագրում, ի թիվս այլ տվյալների, լրացվում է նաև աշխատանքային պայմանագրի կնքման վայրը: Տվյալ դեպքում հարկ է նկատի ունենալ, որ Նախագծի 3-րդ կետի համաձայն՝ աշխատանքային պայմանագիրը կնքվում է Պետական եկամուտների կոմիտեի «Հաշվետվությունների ներկայացման էլեկտրոնային համակարգի» համապատասխան էջի միջոցով, հետևաբար այս պայմաններում պայմանագրի կնքման վայրը թե գործատուների, թե աշխատողների համար նույնն է և չունի իրավական որևէ կշիռ: Բացի այդ, Աշխատանքային օրենսգրքի 105-րդ հոդվածի 2-րդ մասի համաձայն՝ պայմանագրի կնքման վայրը չի հանդիսանում աշխատանքի էական պայման, ուստի ելնելով վերոգրյալից՝ առաջարկում ենք Նախագծից հանել 8-րդ կետի 2-րդ ենթակետը:
	Չի ընդունվել
Աշխատանքային պայմանագրում պայմանագիրը կնքելու վայրը նախատեսելու պահանջը սահմանված է ՀՀ աշխատանքային օրենսգրքի 84-րդ հոդվածի 1-ին մասի 1-ին կետով։
Ինչ վերաբերում է այն դիտարկմանը, որ աշխատանքային պայմանագիրը կնքվում է Պետական եկամուտների կոմիտեի «Հաշվետվությունների ներկայացման էլեկտրոնային համակարգի» համապատասխան էջի միջոցով, ուստի կնքման վայրը նույնն է բոլորի համար, ապա այս մասով տեղեկացնում ենք, որ համակարգը չի կարող դիտարկվել որպես կնքման վայր, անհրաժեշտ է յուրաքանչյուր գործատու նշված հատվածում լրացնի այն քաղաքը (օրինակ՝ ք. Երևան) որտեղ, գտնվում է գործատուն։

	6.	Նախագծի 8-րդ կետի 24-րդ ենթակետով սահմանված է, որ աշխատանքային պայմանագրում, ի թիվս այլ տվյալների, լրացվում են նաև այլ պայմաններ: Հաշվի առնելով, որ Աշխատանքային օրենսգրքի 84-րդ հոդվածի 3-րդ մասը աշխատանքային հարաբերությունների կողմերին չի սահմանափակում աշխատանքային պայմանագրում ներառել այլ պայմաններ, առաջարկում ենք այս կետը հանել Նախագծից:
	Չի ընդունվել
Նշված կետի նախատեսումը ուղղորդող է այն դեպքերում, երբ օրինակ, գործատուն և աշխատողը խորը գիտելիքներ չունեն Օրենսգրքի կարգավորումների վերաբերյալ և առաջնորդվում են թվային համակարգի կողմից տրված դաշտերով։

	7.	Հաշվի առնելով իրավական նորմին ներկայացվող պահանջները՝ անհրաժեշտ է Նախագծից հանել 9-րդ կետը և այն սահմանել ծանոթագրության տեսքով:
	Ընդունվել է ի գիտություն
Առաջարկն ընդհանուր առմամբ ընդունելի է, սակայն նորմատիվ իրավական ակտերի հրապարակման միասնական կայքում արտացոլելու տեսանկյունից կարող է խնդրահարույց լինել։

	8.	Նախագծի 10-րդ կետի համաձայն՝ թվային համակարգը պետք է փոխգործելի լինի քաղաքացիական ծառայության տեղեկատվական հարթակի հետ։ 
	Այս կապակցությամբ հայտնում ենք, որ Նախագծի ընդունման լիազորող նորմի բովանդակությունից և Նախագծի 3-րդ գլխի վերնագրից ենթադրվում է, որ Նախագծով սահմանվում են աշխատանքային պայմանագրերի կնքման թվային համակարգին ներկայացվող պահանջները, մինչդեռ Նախագծի 3-րդ գլխով սահմանվել են թվային համակարգին ներկայացվող պահանջներին ոչ վերաբերելի կարգավորումներ: Այս պայմաններում հարկ է նշել, որ Նախագծով թվային համակարգը այս կամ այն հարթակի հետ փոխգործելի լինելու վերաբերյալ դրույթներ նախատեսելու անհրաժեշտությունը բացակայում է, քանի որ թվային համակարգը փոխգործելի լինելու համար անհրաժեշտ է հաշվի առնել Կառավարության 2015 թվականի օգոստոսի 31-ի  N 1093-Ն որոշման և Կառավարության 2019 թվականի դեկտեմբերի 19-ի N 1849-Ն որոշման պահանջները:
	Ընդունվել է
Նշված կետը հանվել է նախագծից։

	9.	Նախագծի 11-րդ կետով կարգավորումներ են սահմանված պետական և տեղական ինքնակառավարման մարմիններում քաղաքացիական աշխատանք կատարող և տեխնիկական սպասարկում իրականացնող անձանց,  քաղաքացիական ծառայության պաշտոնը որոշակի ժամկետով զբաղեցնող անձանց, ինչպես նաև առանձին խնդիրների իրականացման համար պետական մարմինների կողմից ներգրավված փորձագետների վերաբերյալ: Հաշվի առնելով, որ Աշխատանքային օրենսգրքի 14-րդ հոդվածի 2-րդ  մասով սահմանված բացառությունը վերաբերում է աշխատանքային հարաբերությունների ծագման, փոփոխման, դադարման եղանակին (հանրային պաշտոններ և հանրային ծառայության պաշտոններ զբաղեցնող անձանց հետ աշխատանքային հարաբերությունները ծագում են աշխատանքի ընդունման մասին անհատական իրավական ակտով), իսկ հանրային պաշտոն զբաղեցնող անձանց և հանրային ծառայողների անձնական գործերը նույնպես վարվում են քաղաքացիական ծառայության տեղեկատվական հարթակում, անհրաժեշտ է Նախագծի 11-րդ կետում կարգավորումներ նախատեսել նաև հանրային պաշտոն զբաղեցնող անձանց և հանրային ծառայողների վերաբերյալ: Բացի այդ, եթե աշխատանքային պայմանագրերի կնքման թվային համակարգում հանրային պաշտոն զբաղեցնող անձանց և հանրային ծառայողների վերաբերյալ աշխատանքային օրենսդրությամբ նախատեսված պահանջները չեն արտացոլվելու, աշխատանքային օրենսդրությամբ սահմանված պահանջների կատարման նկատմամբ պետական վերահսկողությունը, ըստ էության, ամբողջական ծավալով չի իրականացվելու:
	Ընդունվել է 
Օրենսգրքի 13-րդ հոդվածի 3-րդ մասով (ուժի մեջ է մտնելու 01.07.2025) նախատեսված է, որ աշխատանքային հարաբերությունների ծագումը, փոփոխումը և դադարումն իրականացվում են թվային համակարգի միջոցով, բացառությամբ նույն հոդվածի 4-րդ մասով, ինչպես նաև Օրենսգրքի 14-րդ հոդվածի 2-րդ մասով սահմանված դեպքերի:
Այսինքն, հանրային պաշտոններ և հանրային ծառայության պաշտոններ զբաղեցնող անձանց հետ աշխատանքային հարաբերությունների ծագումը, փոփոխումը և դադարումը թվային համակարգի (խոսքը վերաբերում է ՊԵԿ-ի համակարգին) միջոցով չի իրականացվելու։
Միաժամանակ նշեմ, որ Նախագծի նշված կետը լրամշակվել է։

	10.	Նախագծի 12-րդ կետի համաձայն՝ թվային համակարգին հասանելիություն է տրամադրվում Պետական եկամուտների կոմիտեին, Առողջապահական և աշխատանքի տեսչական մարմնին և Ներքին գործերի նախարարությանը: Նախագծի 13-րդ և 14-րդ կետերով սահմանված է Պետական եկամուտների կոմիտեին և Առողջապահական և աշխատանքի տեսչական մարմնին տրամադրվող տվյալների հասանելիության շրջանակը, սակայն Ներքին գործերի նախարարությանը թվային համակարգին տվյալների հասանելիության շրջանակի վերաբերյալ որևէ կարգավորում նախատեսված չէ:
	Ընդունվել է 
Նախագիծը լրացվել է նոր կետով, որով սահմանվել է Ներքին գործերի նախարարության միգրացիայի և քաղաքացիական ծառայությանը հասանելիություն տրամադրելու տեղեկությունների շրջանակը։

	6. ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	13.02.2025

	
	N /48.95/3900-2025

	Ի պատասխան Ձեր 2025 թվականի փետրվարի 5-ի N ՆՄ/ԺՍ-1/2817-2025 գրության՝ «Աշխատանքային պայմանագրերի կնքման թվային համակարգին ներկայացվող պահանջները, թվային համակարգի տվյալներին հասանելիություն տրամադրելու, թվային համակարգով աշխատանքային պայմանագրերի կնքման կարգերը և թվային համակարգի կառավարումն իրականացնող լիազոր մարմինը սահմանելու մասին» Հայաստանի Հանրապետության կառավարության որոշման նախագծի վերաբերյալ հայտնում եմ, որ անհրաժեշտ է կանոնակարգել ծրագրային համակարգի տեխնիկական խափանման դեպքերում փաստաթղթավարության իրականացման այլընտրանքային մեխանիզմները: 
	Որպես օրինակ կարելի է դիտարկել ՀՀ կառավարության 2019 թվականի օգոստոսի 15-ի N 1080-Ն որոշման 1-ին հավելվածով սահմանված դեղատոմսեր գրելու և դեղեր բաց թողնելու (ներառյալ` էլեկտրոնային եղանակով) կարգը, որի 6-րդ կետի համաձայն՝ դեղատոմսը թղթային տարբերակով գրվում է այն դեպքում, երբ համակարգը տեխնիկական խնդիրների պատճառով հասանելի չէ: Տեխնիկական խնդիրը կարգավորելուց հետո այն մուտքագրվում է համակարգ, վերջինիս հասանելիությունը վերականգնվելուց հետո՝ նույն օրվա ընթացքում։ Էլեկտրոնային դեղատոմսի առկայության պայմաններում թղթային տարբերակը տպագրվում է համակարգից և տրամադրվում է պացիենտին կամ նրա օրինական ներկայացուցչին՝ վերջիններիս պահանջի դեպքում:
	Չի ընդունվել
Նախագծի նպատակն է ապահովել Հայաստանի Հանրապետության աշխատանքային օրենսգրքի 102.2-րդ հոդվածով (լրացումն ուժի մեջ է մտնելու 01.07.2025) սահմանված կարգավորումների կիրարկումը։
Հաշվի առնելով այն, որ Օրենսգրքով աշխատանքային պայմանագրերի այլընտրանքային մեխանիզմ չի նախատեսվել, ուստի սույն նախագծով չի կարող Օրենսգրքի կարգավորումներից տարբերվող մեխանիզմ նախատեսվել։


	7. ՀՀ էկոնոմիկայի նախարարություն
	10.02.2025

	
	N 01/2332-2025

	Ի պատասխան Ձեր 2025 թվականի փետրվարի 05-ի N ՆՄ/ԺՍ-1/2817-2025 գրության՝ Էկոնոմիկայի նախարարությունն ուսումնասիրելով «Աշխատանքային պայմանագրերի կնքման թվային համակարգին ներկայացվող պահանջները, թվային համակարգի տվյալներին հասանելիություն տրամադրելու, թվային համակարգով աշխատանքային պայմանագրերի կնքման կարգերը և թվային համակարգի կառավարումն իրականացնող լիազոր մարմինը սահմանելու մասին» Հայաստանի Հանրապետության կառավարության որոշման նախագիծը հայտնում է, որ Նախագծի վերաբերյալ առաջարկություններ չունի։
	Ընդունվել է ի գիտություն

	8. «Էլեկտրոնային կառավարման, ենթակառուցվածքների ներդրման գրասենյակ» ՓԲԸ
	07.02.2025

	
	N 4903

	Ի պատասխան Ձեր՝ 2025 թվականի փետրվարի 02-ի թիվ ՌՍ/ԺՍ-1/2835-2025 գրության` «Աշխատանքային պայմանագրերի կնքման թվային համակարգին ներկայացվող պահանջները, թվային համակարգի տվյալներին հասանելիություն տրամադրելու և թվային համակարգով աշխատանքային պայմանագրերի կնքման կարգերը և թվային համակարգի կառավարումն իրականացնող լիազոր մարմինը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ առաջարկություններ ներկայացնելու մասին, առաջարկում ենք.
1.	Նախագծով սահմանվող կարգի 7-րդ կետը շարադրել հետևյալ խմբագրությամբ՝
«Պայմանագիրը ստորագրվում է Հայաստանի Հանրապետության օրենսդրությամբ սահմանված կարգով՝ կիրառելով իրավական ուժ ունեցող էլեկտրոնային թվային ստորագրություն: Հայաստանի Հանրապետության քաղաքացիների համար կիրառվում է նույնականացման քարտում զետեղված էլեկտրոնային թվային ստորագրություն կամ բջջային էլեկտրոնային թվային ստորագրություն՝ համաձայն ՀՀ կառավարության 2017 թվականի մայիսի 25-ի թիվ 572-Ն որոշմամբ սահմանված պահանջների, իսկ օտարերկրյա քաղաքացիների համար՝ այլ էլեկտրոնային թվային ստորագրության լուծումներ (ներառյալ, սակայն չսահմանափակվելով CoSign էլեկտրոնային ստորագրության տեսակով)՝ համաձայն ՀՀ կառավարության 2018 թվականի մարտի 1-ի թիվ 285-Ն որոշմամբ սահմանված պահանջների:»
	Ընդունվել է


	2.	Նախագծով սահմանվող կարգի 11-րդ կետը «քաղաքացիական ծառայության տեղեկատվական հարթակից» բառերից հետո լրացնել «ՀՀ կառավարության փոխգործելիության հարթակի միջոցով» բառերով՝ ապահովելու տվյալների փոխանակման գործընթացում ՀՀ Կառավարության 2015 թվականի օգոստոսի 31-ի թիվ 1093-Ն որոշմամբ սահմանված պահանջները:
	Ընդունվել է 


	9. Հայաստանի գործատուների հանրապետական միություն
	10.02.2025

	
	N Ս - 2


	Ի պատասխան Ձեր 05.02.2025թ. N ՆՄ/ԺՍ-1/2872-2025 գրությանը` տեղեկացնում եմ, որ Հայաստանի գործատուների հանրապետական միությունը նախաձեռնել է աշխատանքային քննարկում ՀՀ ԱՍՀ նախարարի տեղակալ Ռուբեն Սարգսյանի հետ և ներկայացրել մի շարք առաջարկություններ և դիտարկումներ «Աշխատանքային պայմանագրերի կնքման թվային համակարգին ներկայացվող պահանջները, թվային համակարգի տվյալներին հասանելիություն տրամադրելու, թվային համակարգով աշխատանքային պայմանագրերի կնքման կարգերը և թվային համակարգի կառավարումն իրականացնող լիազոր մարմինը սահմանելու մասին» Հայաստանի Հանրապետության կառավարության որոշման նախագծի վերաբերյալ։
	Ընդունվել է ի գիտություն


	10. Տեղեկատվական և հաղորդակցության տեխնոլոգիաների գործատուների միություն
	10.02.2025

	
	N Մ/6072-2025


	«Սինոփսիս Արմենիա»
1.	Ներկա պահին, բոլոր նշված տեղեկությունները տրամադրվում են և մատքագրվում են ՊԵԿ համակարգ հաշվապահության կողմից։ Հարց. Ինչի՞ համար ստեղծել կրկնակի աշխատանք կազմակերպության համար։
2.	Մեծ կազմակերպությունների համար, օրինակ Սինոփսիսի ՄՌ բաժնի համար առաջանում է հավելյալ խնդիր մուտքագրել աշխատավարձերի զանգվածային փոփոխությունները, որոնք մենք ունենում ենք տարին մեկ անգամ, և որոնք հաշվապահությունը այսպես թե այնպես մուտքագրում է իրենց համակարգի միջոցով։
	Ընդունվել է ի գիտություն
Թվային համակարգի առկայությունը մի կողմից հնարավորություն կտա Տեսչական մարմնին իրականացնել պատշաճ պետական վերահսկողություն  իրեն վերապահված լիազորությունների շրջանակում (առավել թափանցիկ, հաշվետու  և իրավունքահեն), ինչի արդյունքում աշխատողներն ու գործատուները հստակ պատկերացում կկազմեն, թե ինչ է ենթադրում աշխատանքային հարաբերությունների պաշտպանությունը, իսկ մյուս կողմից թվային համակարգը հնարավորություն կընձեռնի աշխատողներին ունենալու օրենսդրությամբ նախատեսված պահանջներին բավարարող աշխատանքային պայմանագրեր, աշխատողն ինքնուրույն կկարողանա հսկել իր աշխատանքային հարաբերություններից բխող իրավունքների պահպանված լինելու հանգամանքը և զերծ մնալ անօրինական աշխատանքում ներգրավվելու դեպքերից կամ շահագործումից։
Միաժամանակ՝ գործատուների կողմից կրկնակի գործողություններ չկատարելու համար, նախատեսվում է, որ աշխատանքային պայմանագիրը կնքելուց հետո պայմանագրի հիման վրա համակարգի կողմից ինքնաշխատ կձևավորվի գրանցման հայտ։
Ինչ վերաբերում է ՄՌ բաժնի կողմից վարվող այլ ծրագրերին, ապա այս մասով քննարկումներ են իրականացվում Պետական եկամուտների կոմիտեի հետ, համակարգը մյուս ծրագրերին ինտեգրելու շրջանակներում։

	«Յուքոմ»
1.	Կարծում ենք,որ նախագիծը պետք է ավելի մանրամասն կարգավորի այն բոլոր գործընթացները, որոնք վերաբերում են աշխատանքային պայմանագրերի փոփոխություններին, լուծմանը,որոնց վերաբերյալ մանրամասնեցված դրույթներ առկա չեն:
 Նշվածի հետ կապված Նախագծում բացակայում են հետևյալ հարցերի կարգավորումները՝
2.	Հարկային համակարգով արդյոք հնարավոր է լինելու գործատուի լիազորված անձի մջոցով պայմանագրերի կնքումը կամ փոփոխումը կամ լուծումը, դրա հետ կապված տեխնիկական հարցերի կարգավորումը (մասնավորապես՝ էլ ստորագրությունը պետք է լինի գործատուինը, թե լիազորված անձինը)
3.	Ծանուցման հետ կապված հարցերը, եթե օրինակ պայմանագրով նախատեսվել է, որ աշխատողին գործատուն պետք է ծանուցի թղթային եղանակով, ինչպես է ապահովելու համակարգից դուրս դրա ծանուցումը, օրինակ պայմանագրի լուծման դեպքում,
4.	Նախագիծը չի կարգավորում գործող պայմանագրերի համակարգ ներբեռման հետ կապված հարաբերությունները, արդյոք դա էլ առանձին նախագծով է կարգավորվելու?:
5.	Պետական մարմիններին հասանելիության մասով ամբողջական չէ կարգավորումը, օրինակ ՆԳՆ մարմնի իրավասությունները բացակայում են:
6.	Համակարգի մեջ կողմերի իրավունք, պարտականությունները պարտադիր չէ նշելը: Արդյոք գործատուի համար լրացուցիչ աշխատանք չի ստեղծվի, որպեսզի առանձին մեկ այլ փաստաթղթի կարիք էլի լինի:
7.	Առաջարկում ենք մինչև նախագծի ընդունումը կազմակերպվի քննարկում գործատուների ներկայացուցիչների մասնակցությամբ՝ բոլոր նշված և այլ հարցերը նախապես քննարկելու և լուծելու նպատակով:
	Մասամբ է ընդունվել
1. Այս մասով նախագիծը լրամշակվել է։
2.  Այս մասով նախագիծը լրամշակվել է։
3. Համակարգի հետագա զարգացումների փուլում այս մասով աշխատանքներ կիրականացվեն։
4. Մինչև 2026 թվականի հունվարի 1-ը նախատեսվում է կառավարության մեկ այլ որոշմամբ սահմանել։
5.  Նախագիծը լրացվել է նոր կետով, որով սահմանվել է Ներքին գործերի նախարարության միգրացիայի և քաղաքացիական ծառայությանը հասանելիություն տրամադրելու տեղեկությունների շրջանակը։
6. Կողմերի իրավունք, պարտականությունները աշխատանքային պայմանագրում սահմանելը պարտադիր չէ, սակայն, նախագծով հնարավորություն է տրվում գործատուներին ցանկության դեպքում պայմանագրում լրացնել նաև այդ տեղեկատվությունը։
7. Այս մասով նշենք, որ Աշխատանքային օրենսգրքի նախագծի մշակման շրջանակում բազմիցս կազմակերպվել են քննարկումներ գործատուների շահերը ներկայացնող կազմակերպությունների հետ։

	«Գովթեք»
1. Առաջարկում ենք հղում կատարել ՀՀ կառավարության 25/05/2017 թ. N 572-Ն որոշմանը, որով ներկայացվում է էլեկտրոնային ստորագրության կրառման կարգը, այսպիսով հետագայում նոր տեսակների ավելացման պարագայում անհրաժեշտություն չի առաջանա այս որոշման մեջ կատարելու փոփոխություններ:
2. Առաջարկում ենք հստակեցնել հեռավար աշխատանքի դեպքում Պայմանագրի կնքման վայրը դաշտը լրացնելու սկզբունքը:
3. Աշխատողի «Անձնագրային տվյալները» դաշտում առաջարկում ենք նշում կատարել, որ ՀՀ քաղաքացիների պարագայում այս տվյալը չի նշվում, քանի որ ՀԾՀ-ն է քաղաքացու նույնականացուցիչը:
4. Առաջարկում ենք մանրամասն նկարագրել, թե քաղաքացիական ծառայության համակարգի հետ ինչ նպատակով և գործընթացով է փոխգործելիությունն ապահովվելու:
5. ԹՎԱՅԻՆ ՀԱՄԱԿԱՐԳԻ ՏՎՅԱԼՆԵՐԻՆ ՀԱՍԱՆԵԼԻՈՒԹՅՈՒՆ ՏՐԱՄԱԴՐԵԼԸ Առաջարկում են հղում կատարել նաև  ՀՀ կառավարության 2015 թվականի օգոստոսի 30-ի 1093-Ն որոշմանը, որը սահմանում է այլ համակարգերի հետ փոխգործելիության ապահովման պահանջը:
6. Առաջարկում ենք ավելացնել " ... Սույն որոշման Հավելվածի IV բաժնում նկարագրված լիազորություններն իրականացնելու նպատակով"՞
7. 3) Հայաստանի Հանրապետության ներքին գործերի նախարարությանը - Նախորդ երկու մարմինների համար ներկայացված է համակարգում լիզորությունների շրջանակը, իսկ ՆԳՆ դեպքում՝ ոչ։
	Մասամբ է ընդունվել
1. Ընդունվել է, լրացումը կատարվել է։
2. Չի ընդունվել
Աշխատանքային պայմանագրում պայմանագիրը կնքելու վայրը նախատեսելու պահանջը սահմանված է ՀՀ աշխատանքային օրենսգրքի 84-րդ հոդվածի 1-ին մասի 1-ին կետով։
Ինչ վերաբերում է հեռավար աշխատանքի դեպքում պայմանագրի կնքման վայրը դաշտը հստակեցնելուն, ապա  տեղեկացնում ենք, որ անհրաժեշտ է յուրաքանչյուր գործատու նշված հատվածում լրացնի այն քաղաքը (օրինակ՝ ք. Երևան) որտեղ, գտնվում է գործատուն։
3. Չի ընդունվել, հաշվի առնելով Օրենսգրքի 89-րդ հոդվածի կարգավորումը՝ առ այն, որ աշխատանքային պայմանագիր կնքելու համար գործատուն պարտավոր է պահանջել նաև անձը հաստատող փաստաթուղթ։
4. Փոխգերծելիության պահանջը սահմանված է ՀՀ կառավարության 2015 թվականի օգոստոսի 30-ի 1093-Ն որոշմամբ։
5. Չի ընդունվել, լրացումը կատարելու անհրաժեշտությունը բացակայում է։
6. Չի ընդունվել, Նախագիծն ամբողջությամբ խմբագրվել է, որի արդյունքում հավելվածում IV բաժին առկա չէ։
7. Ընդունվել է 
Նախագիծը լրացվել է նոր կետով, որով սահմանվել է Ներքին գործերի նախարարության միգրացիայի և քաղաքացիական ծառայությանը հասանելիություն տրամադրելու տեղեկությունների շրջանակը։

	«Վիվա Արմենիա»
Ներկայացված Կառավարության որոշման նախագծի 12-րդ կետում նշվում է, որ թվային համակարգին հասանելիություն է տրամադրվում`
1)            Հայաստանի Հանրապետության պետական եկամուտների կոմիտեին.
2)            Հայաստանի Հանրապետության առողջապահական և աշխատանքի տեսչական մարմնին.
3)            Հայաստանի Հանրապետության ներքին գործերի նախարարությանը։
 Նախագծով որևէ կերպ չի սահմանվում, թե նշված գերատեսչություններն ինչ հասանելիություն են ունենալու թվային համակարգին և ինչպես է վերահսկվելու այդ հասանելիությունը:
 Մինչև ՀՀ Աշխատանքային օրենսգրքում փոփոխություններ կատարելու մասին օրենքի ընդունումը նշված օրենքի նախագծի հիմնավորման մեջ նշվում էր, որ թվային համակարգի կառավարումը իրականացվելու է Պետական եկամուտների կոմիտեի կողմից, Տեսչական եւ հարկային մարմինները ունենալու են հասանելիություն համակարգին՝ օրենքով սահմանված կարգով իրականացվող ստուգման ընթացակարգի շրջանակներում եւ հարկային հսկողության մասով, իսկ Ներքին գործերի նախարարության Միգրացիայի եւ քաղաքացիության ծառայությանը օտարերկրյա աշխատողի տվյալներին հասանելիություն է տրվելու այն ծավալով, որն անհրաժեշտ է օրենսդրությամբ վերապահված լիազորությունների իրականացման համար, մասնավորապես, օտարերկրացի աշխատողի ներգրավման https://workpermit.am միասնական էլեկտրոնային հարթակի միջոցով ներկայացված դիմումների հիման վրա հարուցված վարչական վարույթի ընթացքն ապահովելու համար:
 Հետևաբար խնդրում  շահագրգիռ գերատեսչույթւոնների հետ պարզաբանել, թե Հայաստանի Հանրապետության պետական եկամուտների կոմիտեն, Հայաստանի Հանրապետության առողջապահական և աշխատանքի տեսչական մարմնինը և Հայաստանի Հանրապետության ներքին գործերի նախարարությունը ինչ չափով և ինչպիսի հասանելիություն են ունենալու թվային համակարգին և ինչպես է վերահսկվելու այդ հասանելությունը՝ հաշվի առնելով օրենքով պահպանվող տվյալների (աշխատողների անձնական տվյալների) առկայությունը այդ համակարգում:
	Ընդունվել է ի գիտություն
ՀՀ աշխատանքային օրենսգրքում կատարված փոփոխության արդյունքում Օրենսգիրքը լրացվել է 102.2-րդ հոդվածով, որի 2-4-րդ մասերով սահմանված է (ուժի մեջ է մտնելու 01.07.2025)՝
2. Տեսչական մարմնին տրվում է թվային համակարգի տվյալներին հասանելիություն օրենքով սահմանված կարգով վերահսկողական գործառույթների իրականացման ժամանակ այն ծավալով, որն անհրաժեշտ է աշխատանքային օրենսդրության, աշխատանքային իրավունքի նորմեր պարունակող այլ նորմատիվ իրավական ակտերի, կոլեկտիվ և աշխատանքային պայմանագրերի պահանջների նկատմամբ օրենսդրությամբ վերապահված լիազորությունների շրջանակում իրականացվող վերահսկողության համար:
3. Հայաստանի Հանրապետության պետական եկամուտների կոմիտեի համապատասխան ստորաբաժանումներին տրվում է թվային համակարգի տվյալներին հասանելիություն այն ծավալով, որն անհրաժեշտ է աշխատողի աշխատանքի ընդունումն օրենսդրությամբ սահմանված կարգով ձևակերպելու կամ աշխատողի համար գրանցման հայտ ներկայացնելու ճշտության ստուգումներ, ինչպես նաև աշխատողի համար հաշվարկված և վճարված եկամուտների, հաշվարկված (վճարված) եկամտային հարկի, սոցիալական և պարտադիր այլ վճարների համապատասխանության նկատմամբ հարկային հսկողություն իրականացնելու համար օրենսդրությամբ վերապահված լիազորությունների շրջանակում:
4. Հայաստանի Հանրապետության ներքին գործերի նախարարության Միգրացիայի և քաղաքացիության ծառայությանը թվային համակարգի օտարերկրյա աշխատողի տվյալներին հասանելիություն տրվում է այն ծավալով, որն անհրաժեշտ է օտարերկրյա աշխատողի ներգրավման https://workpermit.am միասնական էլեկտրոնային հարթակի միջոցով ներկայացված դիմումների հիման վրա հարուցված վարչական վարույթի ընթացքն ապահովելու համար:
Միաժամանակ նշենք, որ Նախագծում նշված կարգավորումը վերանայվել է (տե՛ս լրամշակված նախագծի 16-17-րդ կետեր)։

	«Ձեռնարկությունների ինկուբատոր» հիմնադրամ 
«Կարգում խոսվում է պայմանագրի հավելվածի մասին։ Այդ հավելվածի բովանդակությունը միայն գործառույթներին է վերաբերվում թե կարող է այլ հարցեր էլ կարգավորել։ 
 Մասնավորապես, պրակտիկայում հանդիպում կազմակերպությունների (ավելի հաճախ միջազգային կամ օտարերկրյա ներդրումներով) որոնց աշխատանքային պայմանագրերը պարունակում են ծավալուն կարգավորումներ կամ հավելվածներ, գաղտնիության, չմրցակցելու, մտավոր սեփականության և այլ հարցերով ... ներկայացված նախագծերից պարզ չէ դրանք ոնց են արտացոլվելու այս թվային համակարգում։
 Արդյո՞ք նրանք նույնպես պետք է հասանելի լինեն թվային համակարգում, թե այդ հատվածները պետք է թղթային պահվեն»։
	Ընդունվել է ի գիտություն
ՀՀ աշխատանքային օրենսգրքի 84-րդ հոդվածի 3-րդ մասով սահմանված է, որ աշխատանքային պայմանագրի այլ պայմանները կարող են լինել հավելվածի տեսքով, որը չի արտացոլվում թվային համակարգում (այդ պարագայում թվային համակարգում նշում է կատարվում, որ աշխատանքային պայմանագիրն ունի հավելված): Աշխատանքային պայմանագրի հավելվածը հանդիսանում է աշխատանքային պայմանագրի անբաժանելի մաս, որը կողմերի համաձայնությամբ կարող է ներառել այլ պայմաններ։
Այսինքն, թվային համակարգում նշում է կատարվելու, որ պայմանագիրն ունի հավելված՝ նշելով նաև հավելվածով կարգավորվող հարցերի շրջանակը։ Իսկ հավելվածը կազմվելու է ոչ թվային համակարգի միջոցով։


	11. Հայաստանի արդյունաբերողների և գործարարների միություն
	10.02.2025

	
	N 09


	Ի պատասխան Ձեր 05.02.2025թ. N ՌՍ/ԺՍ-1/2877-2025 գրության՝ «Աշխատանքային պայմանագրերի կնքման թվային համակարգին ներկայացվող պահանջները, թվային համակարգի տվյալներին հասանելիություն տրամադրելու, թվային համակարգով աշխատանքային պայմանագրերի կնքման կարգերը և թվային համակարգի կառավարումն իրականացնող լիազոր մարմինը սահմանելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ նախագիծն ընդհանուր առմամբ ընդունելի է, սակայն հաշվի առնելով ՀՀ աշխատանքային օրենսգրքով աշխատող և գործատու փոխհարաբերությունների կարգավորման հոդվածների և հարակից օրենսդրական որոշումների, հրամանների առկայության բազմազանությունը, նախագծում ներկայացված չեն վերջիններիս մասով կարգավորումները։ Մասնավորապես՝ 
-աշխատողի աշխատանքային պայմանների փոփոխության գրանցումը, որը կարող է լինել աշխատաժամանակի կրճատումով մինչև անցում հեռավար աշխատանքի,
-տվյալների փոխանակման ինտեգրացիոն կրիչների համադրումը հաշվապահական, կադրերի վարման ծրագրերի հետ, քանի որ ստացվում է այս դեպքում կադրերի հաշվառումն իրականացնող աշխատակիցները տվյալները պետք է գրանցեն ոչ թե միայն մեկ ծրագրում, այլ արդեն երկու, իսկ եթե չլինի ինտեգրացիա թվային պորտալի և հաշվառման ծրագրերի հետ, աշխատանքը կրկնակի է դառնում։
Առաջարկում ենք նախքան այս նախագծով ծրագրի թողարկումը, և արդեն որպես պարտադիր պայման կրիրառումը, կազմակերպել հանդիպում մասնագետների հետ՝ բոլոր հնարավոր խնդիրները քննարկելու համար։
	Ընդունվել է ի գիտություն
Նախագծով արդեն իսկ նախատեսվում է աշխատողի աշխատանքային պայմանագրում  փոփոխություններն իրականացնել թվային համակարգի միջոցով։
Ինչ վերաբերում է տվյալների փոխանակման ինտեգրացիոն կրիչների համադրումը հաշվապահական, կադրերի վարման ծրագրերի հետ, ապա այս մասով քննարկումներ են իրականացվում Պետական եկամուտների կոմիտեի հետ։



	12. ՀՀ ֆինանսների նախարարություն
	12.02.2025

	
	N 01/11-4/2679-2025


	ՀՀ ֆինանսների նախարարությունն ուսումնասիրել է «Աշխատանքային պայմանագրերի կնքման թվային համակարգին ներկայացվող պահանջները, թվային համակարգի տվյալներին հասանելիություն տրամադրելու, թվային համակարգով աշխատանքային պայմանագրերի կնքման կարգերը և թվային համակարգի կառավարումն իրականացնող լիազոր մարմինը սահմանելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է ի գիտություն


	13. Հայաստանի արհմիությունների կոնֆեդերացիա
	11.02.2025

	
	N 05-01/15


	«Աշխատանքային պայմանագրերի կնքման թվային համակարգին ներկայացվող պահանջները, թվային համակարգի տվյալներին հասանելիություն տրամադրելու, թվային համակարգով աշխատանքային պայմանագրերի կնքման կարգերը և թվային համակարգի կառավարումն իրականացնող լիազոր մարմինը սահմանելու մասին» ՀՀ կառավարության որոշման նախագծի վերաբերյալ հայտնում ենք, որ թվային համակարգով աշխատանքային պայմանագրի կնքումը միանշանակ դժվարություններ է առաջացնելու աշխատողների համար, քաղնի որ թվային հարթակից օգտվելու համար ոչ բոլոր աշխատողներն ունեն տեխնիկական համապատասխան գիտելիքներ և անհրաժեշտ միջոցներ։
Պետական մարմինների միջև թույլ կապի հետևանքով, եկամուտների տարեկան հայտարարագիր ներկայացնելու համար ժամկետը երկարաձգվեց, քանի որ ՀՀ ներքին գործերի նախարարության միգրացիայի և քաղաքացիության ծառայությունը չի կարողանում ժամանակին տրամադրել նույնականացման քարտեր։ Հետևաբար, այսօր հերթագրված քաղաքացիները նույնականացման քարտեր կարող են ստանալ դեկտեմբերին։
Նման խնդիր կարող է առաջանալ նաև թվային համակարգով աշխատանքային պայմանագրեր կնքելու դեպքում։
Հաշվի առնելով վերոնշվածը, առաջարկվում է հետաձգել ՀՀ կառավարության վերոնշված որոշման ընդունումը, մինչև նույնականացման քարտերի տրամադրման հետ կապված խնդրի լուծումը։
	Ընդունվել է ի գիտություն


	14. «Հայաստանի տեղեկատվական համակարգերի գործակալություն» հիմնադրամ
	13.02.2025

	
	N ՀՏՀԳ/1.033/02-2025


	1. Նախագծով հաստատվող կարգի (այսուհետ՝ Կարգ) 1-ին կետում կիրառվում «աշխատանքային պայմանագրերի կնքման թվային համակարգին (այսուհետև՝ թվային համակարգ)» հասկացությունը։ Կարգի 3-րդ կետի համաձայն՝ պայմանագրերի կնքման գործընթացներն իրականացվում են Հայաստանի Հանրապետության պետական եկամուտների կոմիտեի «Հաշվետվությունների ներկայացման էլեկտրոնային համակարգի» համապատասխան էջի միջոցով։ Եթե խոսքը միևնույն համակարգի մասին է, տարընթերցումներից խուսափելու համար առաջարկում ենք «(այսուհետ՝ թվային համակարգ)» բառերը լրացնել «Հանրապետության պետական եկամուտների կոմիտեի «Հաշվետվությունների ներկայացման էլեկտրոնային համակարգ»» եզրույթից հետո։
	Չի ընդունվել
Խոսքը նույն համակարգին չի վերաբերում։ 
«Հաշվետվությունների ներկայացման էլեկտրոնային համակարգի» համապատասխան էջի միջոցով գործատուներն են մուտք գործելու թվային համակարգ, իսկ աշխատողները հասանելիություն են ունենալու «Ֆիզիկական անձանց էլեկտրոնային ծառայությունների միասնական հարթակ»-ի համապատասխան էջի միջոցով։

	2. Կարգի 6-րդ և 7-րդ կետերի կարգավորումները, օտարերկրյա քաղաքացիներին վերաբերող մասով, առաջարկում ենք քննարկել Միգրացիայի և քաղաքացիության ծառայության հետ։ Վերջինիս կողմից շրջանառության մեջ է դրվել Հայաստանի Հանրապետության կառավարության 2017 թվականի մայիսի 25-ի N 572-Ն որոշման մեջ փոփոխություններ նախատեսող ՀՀ կառավարության որոշման նախագիծ, որն անդրադառնում է օտրարերկրյա քաղաքացիների խիստ նույնականացում և էլեկտրոնային ստորագրություն ստանալու հետ կապված իրավակարգավորումներին։
	Ընդունվել է 
Նախագիծը ներկայացվել է Ներքին գործերի նախարարության և Ներքին գործերի նախարարության միգրացիայի և քաղաքացիության ծառայության կարծիքին։

	3. Կարգի 8-րդ կետի 7-րդ ենթակետը նախատեսում է աշխատանքային պայմանագրում աշխատողի անձնագրային տվյալները պարտադիր ներառելու պայման։ Առաջարկում ենք այս պահանջի անհրաժեշտությունը վերանայել, հաշվի առնելով, որ անձի ՀԾՀ-ի առկայությունը բավարար է անձի նույնականացման, ինչպես նաև, անհրաժեշտության դեպքում անձնագրային տվյալներին գեներացման համար։ Նույն կետի 8-րդ ենթակետը նախատեսում է աշխատողի հասցեի պարտադիր լրացման պահանջ, մինչդեռ, աշխատանքային օրենսգրքում «աշխատողի հասցե» եզրույթ չի կիրառվում, ինչպես նաև՝ այն նախատեսված չէ աշխատանքային պայմանագրում պարտադիր ներառման ենթակա տեղեկությունների ցանկում։
	Ընդունվել է ի գիտություն
Անձնագրային տվյալները պարտադիր ներառելու պայմանը հանվել է նախագծից։ 


	4. Կարգի 12-րդ կետի համաձայն՝ թվային համակարգին հասանելիություն է տրամադրվում նաև ՀՀ ՆԳ նախարարությանը։ Այս դրույթը չի համապատասխանում աշխատանքային օրենսգրքի 102.2 հոդվածի 4-րդ մասին (ուժի մեջ է մտնում 01.07.2025 թ.)։ Համաձայն նշված մասի՝ «Հայաստանի Հանրապետության ներքին գործերի նախարարության Միգրացիայի և քաղաքացիության ծառայությանը թվային համակարգի օտարերկրյա աշխատողի տվյալներին հասանելիություն տրվում է այն ծավալով, որն անհրաժեշտ է օտարերկրյա աշխատողի ներգրավման https://workpermit.am միասնական էլեկտրոնային հարթակի միջոցով ներկայացված դիմումների հիման վրա հարուցված վարչական վարույթի ընթացքն ապահովելու համար»։ Միաժամանակ, գտնում ենք, որ Կարգում նշված ձևակերպումը հակասում է նաև «Անձնական տվյալների պաշտպանության մասին» ՀՀ օրենքին և «Հանրային տեեկությունների մասին» օրենքի նախագծի դրույթներին։
	Ընդունվել է ի գիտություն
Նախագիծը լրացվել է նոր կետով, որով սահմանվել է Ներքին գործերի նախարարության միգրացիայի և քաղաքացիական ծառայությանը հասանելիություն տրամադրելու տեղեկությունների շրջանակը։ 

	2. ՏՎՅԱԼՆԵՐԻՆ ԿԱՌԱՎԱՐՈՒՄ ԵՎ ՓՈԽԳՈՐԾԵԼԻՈՒԹՅՈՒՆ
1. Կարգի նախագծում անհրաժեշտ է նշել, որ համակարգի կողմից ստացվող և տրամադրվող տվյալների փոխանակումը պետք է կազմակերպվի պետական փոխգործելիության հարթակի միջոցով, համաձայն Հայաստանի թվայնացման ռազմավարության 2021-2025-ին և ՀՀ կառավարության 1093-Ն որոշման (2015 թվականի օգոստոսի 31)։
	Ընդունվել է ի գիտություն

	2. Կարգի նախագծով նախատեսվող գործառույթները ապահովող տեղեկատվական համակարգի տվյալների շտեմարանում պետք է պահպանվեն հիմնարար և չկրկնվող տվյալներ։ Համաձայն տվյալների հավաքագրման «միանգամյա» սկզբունքի անհրաժեշտ է բացառել քաղաքացիներից և կազմակերպություններից պահանջվող տեղեկությունների բազմակի անգամ տրամադրումը։
Այսինքն՝ քաղաքացիներից և կազմակերպություններից պետք է պահանջվի ներկայացնել միայն այն տվյալները, որոնք այլ համակարգերից հնարավոր չէ ստանալ։ Մասնավորապես, աշխատանքային պայմանագրում պարտադիր լրացման ենթակա գործատուի անվանումը (ֆիզիկական անձ գործատուի դեպքում անունը, ազգանունը, հայրանունը), աշխատողի անուն, ազգանուն, հայրանուն, աշխատողի անձնագրային տվյալները, աշխատողի հասցեն, այն դեպքում, երբ այս տվյալները հասանելի են ՀՎՀՀ-ի առկայության դեպքում ԻԱՊՌ համակարգից և ՀԾՀ-ի առկայության դեպքում ԲՊՌ համակարգից։
	Ընդունվել է
Թվային համակարգի ծրագրավորման շրջանակում առաջարկը կքննարկվի ՊԵԿ-ի հետ։

	3. Կարգի նախագծով նախատեսվող գործառույթները ապահովող տեղեկատվական համակարգի գործընթացները և տվյալների մշակումը պետք է հիմնված լինի տվյալների վրա (տվյալահեն), այսինքն՝ պետք է բացառվի համակարգում տվյալների տրամադրումը փաստաթղթերի միջոցով։
	Ընդունվել է
Թվային համակարգի ծրագրավորման շրջանակում առաջարկը կքննարկվի ՊԵԿ-ի հետ։

	4. Կարգի նախագծում անհրաժեշտ է նախատեսել նաև աշխատանքային պայմանագրերի տվյալների մի մասի տրամադրումը այլ կողմերին՝ երկու մասնակիցների համաձայնության դեպքում (գործատու և աշխատակից)։ Սա մասնավորապես կարող է բարելավել տվյալների տրամադրումը բանկերին, դեսպանատներին և այլն։
	Ընդունվել է ի գիտություն
Առաջարկը կդիտարկվի թվային համակարգի հետագա լավարկման փուլում։


	15.  ՀՀ ներքին գործերի նախարարություն
	20.02.2025

	
	N 43/6/32060-25


	Առաջարկվում է «Աշխատանքային պայմանագրերի կնքման թվային համակարգին ներկայացվող պահանջները, թվային համակարգի տվյալներին հասանելիություն տրամադրելու, թվային համակարգով աշխատանքային պայմանագրերի կնքման կարգերը և թվային համակարգի կառավարումն իրականացնող լիազոր մարմինը սահմանելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ)  սահմանված  հավելվածի՝ 
1) 3-րդ կետում հստակեցնել Հայաստանի Հանրապետության պետական եկամուտների կոմիտեի «Հաշվետվությունների ներկայացման էլեկտրոնային համակարգ»-ի գործառույթները, մասնավորապես, տեխնիկական և իրավական կապը աշխատանքային պայմանագրերի կնքման թվային համակարգի հետ։
	Ընդունվել է ի գիտություն
«Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» ՀՀ օրենքի նախագծի 11-րդ հոդվածով նախատեսվում է, որ թվային համակարգի կառավարումն իրականացնող լիազոր մարմինը սահմանվում է ՀՀ կառավարության կողմից։
Միաժամանակ, «Աշխատանքային պայմանագրերի կնքման թվային համակարգին ներկայացվող պահանջները, թվային համակարգի տվյալներին հասանելիություն տրամադրելու, թվային համակարգով աշխատանքային պայմանագրերի կնքման կարգերը և թվային համակարգի կառավարումն իրականացնող լիազոր մարմինը սահմանելու մասին» ՀՀ կառավարության որոշման նախագծի 2-րդ կետով սահմանվել է, որ աշխատանքային պայմանագրերի կնքման թվային համակարգի կառավարումն իրականացնող լիազոր մարմինը՝ ՀՀ պետական եկամուտների կոմիտեն է։
Հաշվի առնելով վերոնշյալը, հայտնում ենք, որ ՀՀ պետական եկամուտների կոմիտեն աշխատանքային պայմանագրերի կնքման թվային համակարգի կառավարումն իրականացնելու է ՀՀ պետական եկամուտների կոմիտեի «Հաշվետվությունների ներկայացման էլեկտրոնային համակարգի» միջոցով։
Բացի այդ, գործող կարգավորումների համաձայն՝ գործատուներն աշխատանքի նոր ընդունվող աշխատողի համար մուտք են գործում «Հաշվետվությունների ներկայացման էլեկտրոնային համակարգի» համապատասխան էջ, որպեսզի ներկայացնեն «Վարձու աշխատողի և պայմանագրային եկամուտ ստացող ֆիզիկական անձի անհատական տվյալների գրանցման հայտ»։ Հաշվի առնելով վերոգրյալը՝ գործատուների կողմից կրկնակի գործողություններ չկատարելու համար, նպատակահարմար է աշխատանքային պայմանագրերի կնքումը նույնպես իրականացվի նշված համակարգի միջոցով, որից հետո ստորագրված աշխատանքային պայմանագրի հիման վրա համակարգի կողմից ինքնաշխատ կձևավորվի գրանցման հայտ։

	2) 3-րդ կետում նախատեսվում է, որ աշխատանքային պայմանագիրը կնքում, աշխատանքային պայմանագրում փոփոխություն կամ լրացում կատարելու մասին համաձայնագիրը և աշխատանքային պայմանագիրը լուծելու մասին անհատական իրավական ակտը (այսուհետև՝ փաստաթուղթ) կազմում են գործատուն կամ նրա ներկայացուցիչը։ 
Այս կապակցությամբ անհրաժեշտ է Նախագծում սահմանել նաև կարգավորումներ գործատուի ներկայացուցիչ լինելը հավաստելու ընթացակարգերի վերաբերյալ, քանի որ աշխատանքային պայմանագրերի կնքման թվային համակարգում կարող է պայմանագիրը կնքվել գործատուի կողմից, իսկ պայմանագրում փոփոխություններ կատարելու մասին համաձայնագիրը՝ ներկայացուցչի կողմից կամ հակառակը։
	Ընդունվել է ի գիտություն
Տեխնիկական նկարագրի տրամաբանությունից ելնելով ցանկանում եմ տեղեկացնել, որ աշխատանքային պայմանագիրը աշխատողին ուղարկելուց առաջ,  Համակարգը պետք է ստուգի, որ այն ստորագրված լինի այն ակտիվ օգտվողի կողմից, ով ունի Պայմանագիրը կամ Համաձայնագիրը ստորագրելու լիազորություն։ Բացի այդ պետք է ստուգվի, թե արդյոք ստորագրող անձը հանդիսանում է կազմակերպության տնօրենը կամ ստորագրելու իրավասություն ունեցող անձը։ 
Եթե անհրաժեշտություն կա տվյալ հատվածը Կառավարության որոշման մեջ ավելացնելու, ապա կարող եք ավելացնել։

	3) 6-րդ կետում անհրաժեշտ է հստակեցնել, թե օտարերկրացիների մասով նույնականացման ընթացակարգը ՀՎՀՀ-ի միջոցով ինչ ձևաչափով է իրականացվելու, ինչ փաստաթղթերի հիման վրա է օտարերկրացին ստանալու ՀՎՀՀ, ինչպես է կարգավորվելու այն օտարերկրացիների հարցը, ովքեր ՀՀ-ում չեն գտնվելու, սակայն հեռավար կարգով պայմանագիր են կնքելու, արդյոք ՀՎՀՀ-ն հանդիսանում է նույնականացման լավագույն միջոց,  ինչը վերը նշված խնդրի դեպքում հավանական է, որ կարող է ստանալ նաև օտարերկրացու կողմից լիազորված անձը։ Արդյունքում կարող է ստացվել, որ օտարերկրացու օգտահաշիվ մուտք գործելու հնարավորություն կունենա նաև լիազորված անձը, ինչը կարող է հանգեցնել կեղծիքների։
	Ընդունվել է ի գիտություն
Պայմանավորվածության համաձայն՝ աշխատողները աշխատանքային պայմանագրերը ստորագրելու են «Ֆիզիկական անձանց էլեկտրոնային ծառայությունների միասնական համակարգ»-ի միջոցով, որտեղ օտարերկրյա քաղաքացիները մուտք են գործում հարկ վճարողի հաշվառման համարով (ՀՎՀՀ) և Հայաստանի Հանրապետության Պետական եկամուտների կոմիտեի կողմից տրամադրվող մուտքանուն-գաղտնաբառով։ 
Եթե օտարերկրյա քաղաքացին չունի ՀՎՀՀ, ապա www.e-request.am   համակարգի միջոցով ուղարկում է  ոչ ռեզիդենտ ֆիզիկական անձի հարկ վճարողի հաշվառման համար ստանալու դիմում՝ կցելով անձը հաստատող փաստաթուղթը: Մեկ աշխատանքային օրվա ընթացքում էլեկտրոնային հասցեին ստանում է ՀՎՀՀ-ն, որից հետո համակարգի հասանելիությունն ստանալու դիմումը կարող է ներկայացվել նույն հարթակի միջոցով։
Իսկ ՀԾՀ ունեցող оտարերկրյա քաղաքացին ՀՎՀՀ ստանալու դիմումը կարող է ներկայացնել նաև առցանց՝ Հաշվետվությունների ներկայացման էլեկտրոնային https://file-online.taxservice.am համակարգի միջոցով, որի ներկայացման համար էլեկտրոնային ստորագրությունը պարտադիր չէ։
Օտարերկրյա քաղաքացիների կողմից Համակարգ մուտք գործելու վերաբերյալ ավելի մանրամասն կարող եք կարդալ այստեղ․ https://www.src.am/am/getNews/492 

	4) 7-րդ կետով (աշխատանքային կարգով ներկայացված նախագծի 8-րդ կետ) սահմանված կարգավորումները օտարերկրացիների մասով թերի են, քանի որ հստակ չէ, թե ինչպես է Հայաստանի Հանրապետությունում չգտնվող, բայց հեռավար աշխատանք իրականացնող կամ Հայաստանի Հանրապետությունում գտնվող, սակայն Հայաստանի Հանրապետությունում  բնակության իրավունք չունեցող օտարերկրացին ստանալու այդ թվային ստորագրությունը։ 
Այս առումով, անհրաժեշտ է նկատի ունենալ, որ ներկայումս Միգրացիայի և քաղաքացիության ծառայությունը էլեկտրոնային կառավարման ենթակառուցվածքների ներդրման գրասենյակի հետ համատեղ մշակում  է «Հայաստանի Հանրապետության կառավարության 2017 թվականի մայիսի 25-ի N 572-Ն որոշման մեջ փոփոխություններ և լրացումներ կատարելու մասին» նախագիծ, որով նախատեսվում է մշակել կառուցակարգ, որը օտարերկրացիներին թույլ կտա բջջային նույնականացում անցնել Մոբայլ ID-ի միջոցով։ Նշված նույնականացումն անցնելու հնարավորությունը հասանելի է լինելու կացության կարգավիճակ և կացության կարգավիճակ հավաստող փաստաթուղթ ունեցող անձանց (մշտական կացության կարգավիճակ, ժամանակավոր կացության կարգավիճակ և հատուկ կացության կարգավիճակ), ինչպես նաև՝ ԵԱՏՄ անդամ պետության այն քաղաքացիներին, ովքեր կունենան բնակության օրինականությունը հավաստող տեղեկանք։ 
Հետևաբար, առաջարկվում է հաշվի առնել նաև նախատեսվող օրենսդրական փոփոխությունը։
	Ընդունվել է ի գիտություն
Համակարգում օտարերկրյա քաղաքացիների համար ներկայումս գործում է երկու տեսակի ստորագրություն՝ CoSign ՀԾՀ-ով և CoSign ՀՎՀՀ-ով տեսակները, որոնք տրամադրում է «Էկենգ» ՓԲԸ-ն։  ՀՀ կառավարության 2017 թվականի մայիսի 25-ի N 572-Ն որոշման մեջ փոփոխություններ և լրացումներ կատարելու պարագայում «Ֆիզիկական անձանց էլեկտրոնային ծառայությունների միասնական համակարգ»-ում նույնպես կիրականացվի համապատասխան ծրագրային ապահովում։


	5) 8-րդ կետի 4-րդ ենթակետում հստակեցման կարիք ունի «ֆիզիկական անձ գործատու» եզրույթը այն համատեքստում, թե արդյոք նկատի է առնվում ինքնուրույն հարկ վճարող (ԻՎՀ) անձանց խումբը, թե՝ ոչ։ Եթե ոչ, ապա անհրաժեշտ է հստակեցնել նշված անձանց կողմից կնքվող աշխատանքային պայմանագրերի կնքման վավերապայմանները։
	Ընդունվել է ի գիտություն
ՀՀ աշխատանքային օրենսգրքի 18-րդ հոդվածի 2-րդ մասի համաձայն՝ գործատու կարող են լինել Հայաստանի Հանրապետությունում պետական գրանցում ստացած իրավաբանական անձինք՝ անկախ կազմակերպական-իրավական ձևից, պետական և տեղական ինքնակառավարման մարմինները, Հայաստանի Հանրապետությունում հաշվառված հիմնարկները, Օրենսգրքի 7-րդ հոդվածի 4-րդ մասով սահմանված սուբյեկտները, օտարերկրյա պետությունում գրանցված կազմակերպությունների կամ միջազգային կազմակերպությունների՝ Հայաստանի Հանրապետությունում օրենքով սահմանված կարգով գրանցված կամ հաշվառված առանձնացված ստորաբաժանումները, հիմնարկները, ինչպես նաև ֆիզիկական անձինք, այդ թվում՝ անհատ ձեռնարկատերերը և նոտարները: Որպես գործատու կարող են հանդես գալ նաև Հայաստանի Հանրապետությունը և համայնքը, ինչպես նաև Հայաստանի Հանրապետության օրենքով աշխատանքային պայմանագիր կնքելու կամ աշխատանքի ընդունման մասին անհատական իրավական ակտ ընդունելու իրավունք ունեցող այլ սուբյեկտ:

	6) 8-րդ կետի 6-րդ ենթակետով «Աշխատողի ՀԾՀ» դաշտը նշված է որպես ոչ պարտադիր լրացման ենթակա դաշտ (առանց աստղանիշ), մինչդեռ ՀՀ աշխատանքային օրենսգրքի 89-րդ հոդվածի 1-ին մասի 2-րդ կետով աշխատանքային պայմանագիր կնքելու համար գործատուի կողմից պարտադիր պահանջվող փաստաթուղթ է համարվում սոցիալական ապահովության քարտը կամ սոցիալական ապահովության քարտ չունենալու մասին տեղեկանքը կամ հանրային ծառայության համարանիշը կամ հանրային ծառայության համարանիշ չունենալու մասին տեղեկանքը,  բացառությամբ եթե աշխատանքի ընդունվողը հանդիսանում է Հայաստանի Հանրապետությունում կացության կարգավիճակ չունեցող օտարերկրյա քաղաքացի կամ քաղաքացիություն չունեցող անձ և փաստացի չի գտնվելու Հայաստանի Հանրապետությունում։ Բացի այդ, «Հանրային ծառայությունների համարանիշի մասին» օրենքի 3-րդ հոդվածի 3-րդ մասի 1-ին կետի համաձայն՝ հանրային ծառայությունների համարանիշը պարտադիր կիրառվում է քաղաքացուն աշխատավարձ և դրան հավասարեցված եկամուտ վճարելու, սոցիալական ապահովության պետական ծրագրերով նախատեսված կենսաթոշակ, նպաստ, հատուցում նշանակելու և վճարելու ժամանակ։
Հաշվի առնելով այն հանգամանքը, որ նշված դաշտի՝ ոչ պարտադիր լրացման ենթակա լինելու հանգամանքը կարող է Գործատուի կողմից ընկալվել որպես ոչ պարտադիր (չպահանջվող) փաստաթուղթ, ուստի առաջարկվում է այն նշել որպես պարտադիր լրացման ենթակա դաշտ և համապատասխանեցնել Հայաստանի Հանրապետության աշխատանքային օրենսգրքի 89-րդ հոդվածով սահմանված կարգավորումներին։
	Չի ընդունվել 
Հիմք ընդունելով Արդարադատության նախարարության պետական փորձագիտական եզրակացությունը, առաջարկը չի ընդունվել։ 
Միաժամանակ նշենք, որ նշված դաշտի՝ ոչ պարտադիր լրացման ենթակա լինելու հանգամանքը չի կարող գործատուի կողմից ընկալվել որպես ոչ պարտադիր (չպահանջվող) փաստաթուղթ։


	7) 8-րդ կետի 7-րդ ենթակետը լրացնել հետևյալ բառերով. «(օտարերկրացի աշխատողի պարագայում նաև բնակության իրավունքը կամ օրինական գտնվելը  հաստատող փաստաթղթի տվյալները)»։
	Ընդունվել է

	8) 12-րդ կետի 3-րդ մասում «Հայաստանի Հանրապետության ներքին գործերի նախարարությանը» բառերը փոխարինել «Հայաստանի Հանրապետության ներքին գործերի նախարարության Միգրացիայի և քաղաքացիության ծառայությանը» բառերով։ Այս առումով անհրաժեշտ է նշել, որ 2024 թվականի դեկտեմբերի 4-ի «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» ՀՕ 525-Ն օրենքի 11-րդ հոդվածով հաստատված 13.1-ին գլխի 102.2-րդ հոդվածի 4-րդ մասով, որպես թվային համակարգի օտարերկրյա աշխատողի տվյալների հասանելիություն ունեցող իրավասու մարմին, նշված է Հայաստանի Հանրապետության ներքին գործերի նախարարության Միգրացիայի և քաղաքացիության ծառայությունը։
	Ընդունվել է

	9) լրացնել նոր 15-րդ կետ՝ հետևյալ բովանդակությամբ. 
    «15. Հայաստանի Հանրապետության ներքին գործերի նախարարության Միգրացիայի և քաղաքացիության ծառայությանը վերջինիս կողմից շահագործվող օտարերկրյա աշխատողի ներգրավման https://workpermit.am միասնական էլեկտրոնային հարթակի միջոցով ներկայացված դիմումների հիման վրա հարուցված վարչական վարույթի ընթացքն ապահովելու համար տրամադրվում է հասանելիություն թվային համակարգի միջոցով կնքված՝
1)	աշխատանքային պայմանագրերին,
2)	աշխատանքային պայմանագրում փոփոխություն կամ լրացում կատարելու, մասնավորապես աշխատանքային պայմանագրի ժամկետների և աշխատանքի նկարագրի փոփոխությունների մասին համաձայնագրերին,
3) աշխատանքային պայմանագիրը լուծելու մասին անհատական իրավական ակտերին։»։
	Ընդունվել է

	10) կիրառվող «oտարերկրյա քաղաքացիներ» բառերն իրենց համապատասխան հոլովաձևերով փոփոխարենել «օտարերկրացիներ» բառով և դրա համապատասխան հոլովաձևերով՝ համապատասխանեցնելով «Օտարերկրացիների մասին» օրենքով սահմանված ձևակերպմանը։
	Ընդունվել է


	16.  ՀՀ արդարադատության նախարարություն
	19.02.2025

	
	N /27.3/7168-2025


	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Աշխատանքային պայմանագրերի կնքման թվային համակարգին ներկայացվող պահանջները, թվային համակարգի տվյալներին հասանելիություն տրամադրելու, թվային համակարգով աշխատանքային պայմանագրերի կնքման կարգերը և թվային համակարգի կառավարումն իրականացնող լիազոր մարմինը սահմանելու մասին» Հայաստանի Հանրապետության կառավարության որոշման նախագծի վերաբերյալ
1.	 «Աշխատանքային պայմանագրերի կնքման թվային համակարգին ներկայացվող պահանջները, թվային համակարգի տվյալներին հասանելիություն տրամադրելու, թվային համակարգով աշխատանքային պայմանագրերի կնքման կարգերը և թվային համակարգի կառավարումն իրականացնող լիազոր մարմինը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 3-րդ կետով նախատեսվել է, որ սույն որոշումն ընդունվելուց հետո մինչև սույն որոշման ուժի մեջ մտնելը, Հայաստանի Հանրապետության ներքին գործերի նախարարը, Հայաստանի Հանրապետության առողջապահական և աշխատանքի տեսչական մարմնի ղեկավարը Հայաստանի Հանրապետության պետական եկամուտների կոմիտեի նախագահի հետ համատեղ սահմանում են թվային համակարգի տվյալներին հասանելիություն տրամադրելու ընթացակարգային կարգավորումներ։ Տվյալ դեպքում, եթե նախատեսված կարգավորումը դիտարկվելու է որպես լիազորող նորմ համատեղ որոշում ընդունելու համար, ապա՝ հարկ է նկատի ունենալ «Նորմատիվ իրավական ակտերի մասին» օրենքի 2-րդ հոդվածի 1-ին մասի 8-րդ կետը, համաձայն որի՝ համատեղ նորմատիվ իրավական ակտը` օրենքով ուղղակի նախատեսված դեպքում ենթաօրենսդրական նորմատիվ իրավական ակտ ընդունելու իրավասություն ունեցող երկու կամ ավելի մարմինների համատեղ ընդունած նորմատիվ իրավական ակտ է: Նշվածը հիմք ընդունելով՝ առաջարկում ենք վերանայել նշյալ իրավական ակտի ընդունման համատեղ լինելու հարցը:
	Չի ընդունվել
Քանի որ համատեղ հրամանն իր բնույթով նորմատիվ չի լինելու, այլ լինելու է անհատական իրավական ակտ, ուստի նպատակահարմար է լիազորող նորմը տալ Կառավարության որոշմամբ։
Նմանատիպ լիազորող նորմ նախատեսված է՝ օրինակ ՀՀ կառավարության 2011 թվականի մայիսի 12-ի N 735-Ն որոշման հավելված 2-ի 8-րդ կետում (որի հիման վրա ընդունվել է ՀՀ ազգային անվտանգության ծառայության տնօրենի 2022 թվականի դեկտեմբերի 30-ի N 134-Լ և ՀՀ պետական եկամուտների կոմիտեի նախագահի 2022 թվականի դեկտեմբերի 30-ի N 1407-Լ համատեղ հրամանը), ինչպես նաև ՀՀ կառավարության 2023 թվականի օգոստոսի 31-ի N 1462-Ն որոշման հավելվածի 8-րդ կետում (որի հիման վրա ընդունվել է ՀՀ ՊԵԿ նախագահի 2024 թ. մայիսի 15-ի N 571- Լ և ՀՀ ԿԳՄՍ նախարարի մայիսի 23-ի N 37- Լ համատեղ հրամանը)։

	2.	Նախագծի 1-ին կետով սահմանված հավելվածի (այսուհետ՝ Հավելված) 4-րդ կետի համաձայն՝ սույն հավելվածի 3-րդ կետով նախատեսված գործողությունից հետո կազմված փաստաթուղթը ստորագրվում է գործատուի իրավական ուժ ունեցող էլեկտրոնային թվային ստորագրությամբ։ Առաջարկում ենք վերանայել «իրավական ուժ ունեցող» ձևակերպումը՝ հաշվի առնելով, որ «Էլեկտրոնային փաստաթղթի և էլեկտրոնային թվային ստորագրության մասին» օրենքով նշված ձևակերպումը բացակայում է: Նույն դիտարկումը վերաբերում է Հավելվածի նույնանման կարգավորումներին:
	Ընդունվել է
Նախագծից հանվել է «իրավական ուժ ունեցող» բառերը։ 

	3.	Հավելվածի 10-րդ կետը սահմանում է, որ, ի թիվս այլ տեղեկությունների, աշխատանքային պայմանագրում լրացվում են աշխատողի անձնագրի կամ նույնականացման քարտի տվյալները, հասցեն, ՀԾՀ-ն։ Բացառությամբ ՀԾՀ-ի, թվարկված երկու տեղեկությունները նշված են աստղանիշով, որը, Հավելվածի 11-րդ կետի համաձայն, նշանակում է, որ աստղանիշով նշված տեղեկությունները հանդիսանում են աշխատանքային պայմանագրում պարտադիր լրացման ենթակա տվյալներ։ 
Մինչդեռ, հարկ է նշել, որ Հայաստանի Հանրապետության աշխատանքային օրենսգրքի (այսուհետ՝ Օրենսգիրք) 84-րդ հոդվածը (ինչպես նաև դրանում փոփոխություններ նախատեսող 2024 թվականի դեկտեմբերի 4-ի ՀՕ-525-Ն օրենքը) չի սահմանում, որ աշխատողի անձնագրի կամ նույնականացման քարտի տվյալները, հասցեն ենթակա են պարտադիր լրացման աշխատանքային պայմանագրում (Օրենսգրքի 84-րդ հոդվածն աշխատողի ՀԾՀ-ն ևս չի սահմանում պայմանագրում պարտադիր ներառվելիք տեղեկությունների ցանկում, սակայն, հաշվի առնելով, որ Կարգի համաձայն՝ ՀԾՀ-ն պայմանագրում լրացվում է կամավորության սկզբունքով, այս տվյալի առումով հակասություն առկա չէ Օրենսգրքի 84-րդ հոդվածի և Հավելվածի միջև): Միաժամանակ, Օրենսգրքի 84-րդ հոդվածի 3-րդ մասը սահմանում է, որ պայմանագրում այլ պայմաններ (այդ թվում՝ տեղեկություններ), քան նախատեսված է նույն հոդվածի 1-ին մասում, կարող են ներառվել կողմերի համաձայնությամբ։
Արդյունքում ստացվում է, որ Հավելվածը նախատեսում է պայմանագրում պարտադիր լրացման այնպիսի անձնական տվյալներ, որոնք սահմանված չեն Օրենսգրքի 84-րդ հոդվածով։ Միաժամանակ, անհրաժեշտ է նկատի ունենալ, որ Հավելվածի 10-րդ կետի 25-րդ ենթակետով նախատեսված է աշխատանքային պայմանագրում այլ պայմաններ լրացնելու հնարավորություն, ուստի անհրաժեշտ է վերանայել վերոնշյալ տվյալներն որպես պարտադիր լրացման ենթակա տվյալներ համարելը:
Վերոնշյալի կապակցությամբ հարկ է նշել, որ «Անձնական տվյալների պաշտպանության մասին» օրենքը (այսուհետ նաև՝ ԱՏՊ օրենք), որպես տվյալների մշակման օրինականության հիմք, սահմանում է մշակումը օրենքով ուղղակիորեն նախատեսված լինելը (ԱՏՊ մասին օրենքի 8-րդ հոդված, 9-րդ հոդվածի 5-րդ մաս, 26-րդ հոդվածի 1-ին մաս)։ Հետևաբար, ենթաօրենսդրական ակտով (տվյալ դեպքում՝ Որոշմամբ) կարող է սահմանվել միայն այնպիսի անձնական տվյալների մշակում, որն ուղղակիորեն նախատեսված է օրենքով: 
Այսպիսով, Հավելվածով սահմանված աշխատանքային պայմանագրում պարտադիր լրացման ենթակա անձնական տվյալներ հանդիսացող աշխատողի անձնագրի կամ նույնականացման քարտի տվյալների, հասցեի մշակումը (պայմանագրում ներառելը, հարկային մարմնի թվային համակարգում մուտքագրելը, ամրագրելը, պահպանելը և իրավասու մարմիններին հասանելի դարձնելը) իրականացվում է ոչ թե օրենքի (տվյալ դեպքում՝ Օրենսգրքի), այլ ենթաօրենսդրական նորմատիվ իրավական ակտի՝ Նախագծի հիման վրա, որը հակասում է անձնական տվյալներն օրենքի հիման վրա մշակելու ԱՏՊ օրենքով սահմանված պահանջին (ԱՏՊ օրենքի 8-րդ հոդված, 9-րդ հոդվածի 5-րդ մաս, 26-րդ հոդվածի 1-ին մաս):
	Ընդունվել է 
Նշված կետերից հանվել է աստղանիշը։ Միաժամանակ աշխատանքային պայմանագրում լրացվող դաշտերից հանվել է «աշխատողի հասցեն»։ 

	4.	Հավելվածի 13-րդ կետի համաձայն՝ թվային համակարգին հասանելիություն է տրամադրվում`
1)	 Հայաստանի Հանրապետության պետական եկամուտների կոմիտեին.
2) Հայաստանի Հանրապետության առողջապահական և աշխատանքի տեսչական մարմնին.
3) Հայաստանի Հանրապետության ներքին գործերի նախարարության միգրացիայի և քաղաքացիության ծառայությանը։
Միաժամանակ, Հավելվածի 14-15-րդ կետերով սահմանվել են այն տվյալները, որոնց հասանելիություն է տրամադրվում Հայաստանի Հանրապետության պետական եկամուտների կոմիտեին և Հայաստանի Հանրապետության առողջապահական և աշխատանքի տեսչական մարմնին, մինչդեռ՝ Հայաստանի Հանրապետության ներքին գործերի նախարարության միգրացիայի և քաղաքացիության ծառայության մասով կարգավորումները բացակայում են, ուստի անհրաժեշտ է նախատեսել համապատասխան կարգավորում: Հարկ է նկատի ունենալ, որ միգրացիոն ծառայության համար հասանելի տվյալների ցանկ չսահմանելը հանգեցնելու է ծառայության կողմից թվային համակարգում իրեն ոչ անհրաժեշտ տվյալներին հասանելիություն ունենալուն, որը խնդրահարույց է ԱՏՊ օրենքի համաչափության սկզբունքի (5-րդ հոդված, 1-3 մասեր) տեսանկյունից, ըստ որի՝ միգրացիոն ծառայությունը պետք է հասանելիություն ունենա միայն իր կողմից հետապնդվող նպատակի (սահմանված է Օրենսգրքի 102.2-րդ հոդվածի 4-րդ մասում) իրականացման համար անհրաժեշտ նվազագույն քանակով տվյալներին։ Ուստի, հաշվի առնելով՝ Օրենսգրքի 102.2-րդ հոդվածի 6-րդ մասի և ԱՏՊ օրենքի 5-րդ հոդվածի պահանջները, անհրաժեշտ է Հավելվածով հստակ սահմանել թվային համակարգում միգրացիոն ծառայությանը հասանելի տեղեկությունների ցանկը (շրջանակը)՝ հիմք ընդունելով Օրենսգրքի 102.2-րդ հոդվածի 4-րդ մասը։ 
Բացի այդ, Նախագծի հիմնավորմամբ, որպես ակնկալվող արդյունք, նշվել է, որ թվային համակարգին հասանելիության շնորհիվ Առողջապահական և աշխատանքի տեսչական մարմինը (այսուհետև՝ Տեսչական մարմին) հնարավորություն կունենա արդյունավետ վերահսկողություն իրականացնել՝ բացահայտելով աշխատանքային օրենսդրության պահանջների պահպանումը: Բացի այդ, համակարգի առկայությունը կբացառի մասնավոր ոլորտում հետին թվով պայմանագրերի կնքման, հարկային մարմնում փաստացի իրականացվող աշխատանքը չգրանցելու (անօրինական աշխատանք) ձևավորված պրակտիկան:
Հաշվի առնելով վերոգրյալը՝ թվային համակարգի առկայությունը մի կողմից հնարավորություն կտա Տեսչական մարմնին իրականացնել պատշաճ պետական վերահսկողություն  իրեն վերապահված լիազորությունների շրջանակում (առավել թափանցիկ, հաշվետու  և իրավունքահեն), ինչի արդյունքում աշխատողներն ու գործատուները հստակ պատկերացում կկազմեն, թե ինչ է ենթադրում աշխատանքային հարաբերությունների պաշտպանությունը, իսկ մյուս կողմից թվային համակարգը հնարավորություն կընձեռնի աշխատողներին ունենալու օրենսդրությամբ նախատեսված պահանջներին բավարարող աշխատանքային պայմանագրեր, աշխատողն ինքնուրույն կկարողանա հսկել իր աշխատանքային հարաբերություններից բխող իրավունքների պահպանված լինելու հանգամանքը և զերծ մնալ անօրինական աշխատանքում ներգրավվելու դեպքերից կամ շահագործումից։
Վերոգրյալից պարզ է դառնում, որ Հայաստանի Հանրապետության պետական եկամուտների կոմիտեին և Հայաստանի Հանրապետության ներքին գործերի նախարարության միգրացիայի և քաղաքացիության ծառայությանը թվային համակարգին հասանելություն տրամադրելու անհրաժեշտության վերաբերյալ հիմնավորումը բացակայում է, ուստի անհրաժեշտ է Նախագծի հիմնավորումը լրամշակել:
	Ընդունվել է 
Նախագիծը լրացվել է նոր կետով, որով սահմանվել է Ներքին գործերի նախարարության միգրացիայի և քաղաքացիական ծառայությանը հասանելիություն տրամադրելու տեղեկությունների շրջանակը։
Միաժամանակ տեղեկացնում ենք, որ լրամշակվել է նաև հիմնավորումը։


	5.	Հավելվածի գլուխների համարակալումն ունի վերանայման կարիք՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 10-րդ մասը, համաձայն որի՝ նորմատիվ իրավական ակտի բաժիններն ու գլուխները համարակալվում են արաբական թվանշաններով: (…):
	Ընդունվել է

	6.	Հավելվածի 9-րդ կետում առկա են չհամարակալված պարբերություններ, մինչդեռ «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները, համաձայն որոնց՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	Ընդունվել է

	7.	Միաժամանակ առաջարկում ենք քննարկել տեխնիկական աշխատանք իրականացնող անձանց (վարորդ, հավաքարար, բանվոր և այլ համանման աշխատանք իրականացնող անձինք) կամ տարիքով ավելի ավագ (60 տարեկան և ավելի տարիք ունեցող) աշխատանքի ընդունվող անձանց համար աշխատանքային պայմանագրերի թվային համակարգ մուտք գործելու, դրանում կազմված աշխատանքային պայմանագրին ծանոթանալու ու դրա թվային ստորագրման նպատակահարմարությունը, քանի որ գործնականում այդ անձանց զգալի մասի համար թվային միջավայրում որևէ գործողություն կատարելը դժվարընկալելի և բարդ գործընթաց է։
Ուստի, վերոնշյալ անձանց զգալի մասի համար աշխատանքային պայմանագրերի կնքման գործընթացը կա՛մ պետք է իրականացվի գործատուի աշխատանքային ռեսուրսների, կա՛մ այլ անձանց (օրինակ՝ աշխատողի բարեկամ, հարևան և այլ անձիք) օգնությամբ։
Այսպիսով, պետք է փաստենք, որ վերոնշյալ անձանց աշխատանքային պայմանագրերի կնքման էլեկտրոնային գործընթացն ամենայն հավանականությամբ գործնականում բազմաթիվ տեխնիկական (օրինակ՝ գործատուի աշխատուժի լրացուցիչ ծանրաբեռնվածություն) և իրավական խնդիրներ է առաջացնելու։ Օրինակ՝ նման աշխատողների մեծամասնությունը փաստացի չեն կարողնալու ծանոթանալ իրենց էլեկտրոնային աշխատանքային պայմանագրի բովանդակությանը, որը հետագայում՝ հատկապես աշխատանքային իրավունքների դատական պաշտպանության ժամանակ, բազմաթիվ խնդիրներ կարող է առաջացնել թե՛ գործատուների, թե՛ աշխատողների համար։
	Ընդունվել է ի գիտություն
Կարգավորումները տարածվելու են բոլոր աշխատողների վրա։


	17. ՀՀ վարչապետի աշխատակազմի սոցիալական հարցերի վարչության եզրակացություն 

	12.03.2025

	
	N 02/11.7/7911-2025


	1.	Նախագծի վերնագրով և 1-ին կետով նախատեսվում է հաստատել կարգեր, սակայն նախագծով առաջարկվում է հաստատել մեկ կարգ.
	Ընդունվել է
Նախագծի վերնագիրը և 1-ին կետը լրամշակվել է։

	2.	նախագծի 3-րդ կետով առաջարկվում է սահմանել, որ որոշումն ուժի մեջ է մտնում 2025 թվականի հուլիսի 1-ից, սակայն նշված ժամկետի սահմանումը լրացուցիչ պարզաբանման կարիք ունի՝ հաշվի առնելով նաև համընդհանուր հայտարարագրման գործընթացի շրջանակներում քաղաքացիներին էլեկտրոնային ստորագրություններ ունենալու պահանջի վերաբերյալ նախկինում քննարկումների ժամանակ արված դիտարկումները. 
	Ընդունվել է ի գիտություն
Հարկ է նկատի ունենալ, որ «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» 2024 թվականի դեկտեմբերի 4-ի ՀՕ-525-Ն  օրենքով նախատեսվել է, որ թվային համակարգի միջոցով աշխատանքային պայմանագրերի կնքման վերաբերյալ կարգավորումների ներդրումը լինելու է փուլային տարբերակով՝
•	2025 թվականի հուլիսի 1-ից մինչև 2026 թվականի հունվարի 1-ը՝ կամավոր, 
•	2026 թվականի հունվարի 1-ից՝ աշխատանքային պայմանագրերի կնքումը, դադարումը և փոփոխումը կիրականացվի բացառապես թվային համակարգով։
Այսինքն, աշխատանքային պայմանագրերի կնքումը թվային համակարգի միջոցով պարտադիր է լինելու 2026 թվականի հունվարի 1-ից։

	3.	նախագծով հաստատվող կարգի 2-րդ գլխով նախատեսվում է սահմանել թվային համակարգին ներկայացվող պահանջները, մինչդեռ կարգում պահանջներ սահմանված չեն.
	Ընդունվել է ի գիտություն
Նախագծով հաստատվող կարգի 2-րդ գլխով ներկայացված են համակարգին ներկայացվող պահանջները՝ մասնավորապես, տե՛ս 9-11-րդ, 14-15-րդ կետերը։ 

	4.	նախագծով հաստատվող կարգի 12-րդ կետի 2-րդ ենթակետով սահմանվում է, որ աշխատանքային պայմանագրում նշվում է պայմանագրի կնքման վայրը: Լրացուցիչ պարզաբանման կարիք ունի նշված ենթակետը և այն, թե ինչ տեղեկատվություն է նախատեսվում այդ դաշտում լրացնել.
	Ընդունվել է ի գիտություն
Աշխատանքային պայմանագրում պայմանագիրը կնքելու վայրը նախատեսելու պահանջը սահմանված է ՀՀ աշխատանքային օրենսգրքի 84-րդ հոդվածի 1-ին մասի 1-ին կետով։
Միաժամանակ տեղեկացնում ենք, որ որպես կնքման վայր, անհրաժեշտ է յուրաքանչյուր գործատու նշված հատվածում լրացնի այն քաղաքը (օրինակ՝ ք. Երևան) որտեղ, գտնվում է գործատուն։

	5.	նախագծով հաստատվող կարգի 12-րդ կետով սահմանվում են աշխատանքային պայմանագրերում լրացվող դաշտերը, որի 25-րդ ենթակետով նշված է «այլ պայմաններ»: Պարզաբանման կարիք ունի «այլ պայմաններ» հասկացությունը և այն, թե ինչ պայման կարող է լինել, որ պայմանագրով արդեն նախատեսված չի.
	Ընդունվել է ի գիտություն
ՀՀ աշխատանքային օրենսգրքի 84-րդ հոդվածի 3-րդ մասի համաձայն՝ կողմերի համաձայնությամբ գրավոր աշխատանքային պայմանագրում կարող են ներառվել նաև այլ պայմաններ:
Հարկ է նշել, որ այլ պայմաններ դաշտում կողմերը կարող են համաձայնության գալ և սահմանել ցանկացած պայման, որը չի հակասում ՀՀ սահմանադրությանը, աշխատանքային օրենսդրությանը և այլ նորմատիվ իրավական ակտերին։

	6.	նախագծով հաստատվող կարգի 13-րդ կետում նշվում է, որ 12-րդ կետում աստղանիշով նշված կետերը ենթակա են պարտադիր լրացման: Լրացուցիչ պարզաբանման կարիք ունի այն կետերի ընտրությունը, որոնք նշված չեն աստղանիշով (օրինակ՝ 6-րդ ենթակետով նախատեսվող աշխատողի հանրային ծառայության համարանիշը) և այն կետերի ընտրությունը, որոնք նշված են  աստղանիշով:
	Ընդունվել է ի գիտություն
Աստղանիշով նշված են բոլոր այն դաշտերը, որոնք ՀՀ աշխատանքային օրենսգրքի 84-րդ հոդվածի համաձայն՝ աշխատանքային պայմանագրում ներառման ենթակա պարտադիր պայման են համարվում։
Ինչ վերաբերում է այն կետերին, որոնք նշված չեն աստղանիշով, ապա նշենք, որ դրանք այն կետերն են, որոնք սովորաբար ներառվում են աշխատանքային պայմանագրում։


	18. ՀՀ վարչապետի աշխատակազմի իրավաբանական վարչության եզրակացություն 
	12.03.2025

	
	N 02/11.7/7911-2025


	1.	 Նախագծի  3-րդ կետով սահմանվել է, որ  սույն որոշումն ընդունվելուց հետո մինչև սույն որոշման ուժի մեջ մտնելը, Հայաստանի Հանրապետության ներքին գործերի նախարարը, Հայաստանի Հանրապետության առողջապահական և աշխատանքի տեսչական մարմնի ղեկավարը Հայաստանի Հանրապետության պետական եկամուտների կոմիտեի նախագահի հետ համատեղ սահմանում են թվային համակարգի տվյալներին հասանելիություն տրամադրելու ընթացակարգային կարգավորումներ:  
	«Նորմատիվ իրավական ակտերի մասին» ՀՀ օրենքի 2-րդ հոդվածի 1-ին մասի 8-րդ կետի համաձայն` համատեղ նորմատիվ իրավական ակտը դա օրենքով ուղղակի նախատեսված դեպքում ենթաօրենսդրական նորմատիվ իրավական ակտ ընդունելու իրավասություն ունեցող երկու կամ ավելի մարմինների համատեղ ընդունած նորմատիվ իրավական ակտն է:
	«Նորմատիվ իրավական ակտերի մասին» ՀՀ օրենքի վերոնշյալ կարգավորման համատեքստում՝ անհրաժեշտ է որոշակիացնել համատեղ ենթաօրենսդրական նորմատիվ իրավական ակտի ընդունման  իրավական հիմքերը:
	Ընդունվել է ի գիտություն
Քանի որ համատեղ հրամանն իր բնույթով նորմատիվ չի լինելու, այլ լինելու է անհատական իրավական ակտ, ուստի նպատակահարմար է լիազորող նորմը տալ Կառավարության որոշմամբ։
Նմանատիպ լիազորող նորմ նախատեսված է՝ օրինակ ՀՀ կառավարության 2011 թվականի մայիսի 12-ի N 735-Ն որոշման հավելված 2-ի 8-րդ կետում (որի հիման վրա ընդունվել է ՀՀ ազգային անվտանգության ծառայության տնօրենի 2022 թվականի դեկտեմբերի 30-ի N 134-Լ և ՀՀ պետական եկամուտների կոմիտեի նախագահի 2022 թվականի դեկտեմբերի 30-ի N 1407-Լ համատեղ հրամանը), ինչպես նաև ՀՀ կառավարության 2023 թվականի օգոստոսի 31-ի N 1462-Ն որոշման հավելվածի 8-րդ կետում (որի հիման վրա ընդունվել է ՀՀ ՊԵԿ նախագահի 2024 թ. մայիսի 15-ի N 571- Լ և ՀՀ ԿԳՄՍ նախարարի մայիսի 23-ի N 37- Լ համատեղ հրամանը)։


	2.	Նախագծի հավելվածի 17-րդ, 18-րդ և 19-րդ կետերով սահմանված է, համապատասխանաբար, ՀՀ պետական եկամուտների կոմիտեին, ՀՀ առողջապահության և աշխատանքի տեսչական մարմնի համապատասխան ստորաբաժանումներին և ՀՀ ներքին գործերի նախարարության Միգրացիայի և քաղաքացիության ծառայությանը թվային համակարգի տվյալների հասանելիության ունենալու ծավալները: 
Նախատեսված կարգավորումից իրավասու մարմիններին վերապահվող տեղեկատվությանը հասանելիության աստիճանը որոշակի չէ և սա անհրաժեշտ է դիտարկել ՀՀ աշխատանքային օրենսգրքի 102.2 հոդվածի կարգավորումների համատեքստում: 
ՀՀ աշխատանքային օրենսգրքի 102.2 հոդվածի 2-րդ, 3-րդ և 4-րդ մասերի կարգավորումներից բխում է, որ ՀՀ պետական եկամուտների կոմիտեին, ՀՀ առողջապահության և աշխատանքի տեսչական մարմնի համապատասխան ստորաբաժանումներին և ՀՀ ներքին գործերի նախարարության միգրացիայի և քաղաքացիության ծառայությանը տեղեկատվությունը պետք է հասանելի լինի կոնկրետ գործով անհրաժեշտ ծավալով, մինչդեռ Նախագծի կարգավորումներից բխում է, որ իրավասու մարմիններին  հասանելի են լինելու  թվային համակարգի միջոցով կնքված աշխատանքային պայմանագրերը, աշխատանքային պայմանագրում փոփոխություն կամ լրացում  կատարելու մասին համաձայնագրերը, աշխատանքային պայմանագիրը լուծելու մասին անհատական  իրավական ակտերը ամբողջ ծավալով։
	Ընդունվել է 
Նախագծի հավելվածի 16-րդ և 17-րդ կետերը լրամշակվել են, իսկ 18 և 19-րդ կետերը՝ հանվել։


	19. ՀՀ վարչապետի աշխատակազմի տեսչական մարմինների աշխատանքների համակարգման գրասենյակի եզրակացություն 

	N 02/11.7/7911-2025


	Քննության առնելով «Աշխատանքային պայմանագրերի կնքման թվային համակարգին ներկայացվող պահանջները, թվային համակարգի տվյալներին հասանելիություն տրամադրելու, թվային համակարգով աշխատանքային պայմանագրերի կնքման կարգերը և թվային համակարգի կառավարումն իրականացնող լիազոր մարմինը սահմանելու մասին» Հայաստանի Հանրապետության կառավարության որոշման նախագիծը /այսուհետ՝ Նախագիծ/՝ հայտնում եմ հետևյալը․									Գրասենյակի կողմից Նախագծի շրջանառության փուլում առաջարկվել էր կանոնակարգել ծրագրային համակարգի տեխնիկական խափանման դեպքերում փաստաթղթավարության իրականացման այլընտրանքային մեխանիզմները՝ նշելով, որ որպես օրինակ կարելի է դիտարկել ՀՀ կառավարության 2019 թվականի օգոստոսի 15-ի N 1080-Ն որոշման 1-ին հավելվածով սահմանված դեղատոմսեր գրելու և դեղեր բաց թողնելու (ներառյալ` էլեկտրոնային եղանակով) կարգը, որի 6-րդ կետի համաձայն՝ դեղատոմսը թղթային տարբերակով գրվում է այն դեպքում, երբ համակարգը տեխնիկական խնդիրների պատճառով հասանելի չէ: Տեխնիկական խնդիրը կարգավորելուց հետո այն մուտքագրվում է համակարգ, վերջինիս հասանելիությունը վերականգնվելուց հետո՝ նույն օրվա ընթացքում։ Էլեկտրոնային դեղատոմսի առկայության պայմաններում թղթային տարբերակը տպագրվում է համակարգից և տրամադրվում է պացիենտին կամ նրա օրինական ներկայացուցչին՝ վերջիններիս պահանջի դեպքում:
Միաժամանակ, Գրասենյակի վերոգրյալ առաջարկը, համաձայն ամփոփաթերթի, չի ընդունվել այն հիմնավորմամբ, որ Նախագծի նպատակն է ապահովել ՀՀ աշխատանքային օրենսգրքի 102.2-րդ հոդվածով (լրացումն ուժի մեջ է մտնելու 01.07.2025) սահմանված կարգավորումների կիրարկումը, իսկ Օրենսգրքով աշխատանքային պայմանագրերի այլընտրանքային մեխանիզմ չի նախատեսվել, ուստի սույն նախագծով չի կարող Օրենսգրքի կարգավորումներից տարբերվող մեխանիզմ նախատեսվել։
Վերոգրյալ դիտարկումը համարում եմ խնդրահարույց՝ այն համատեքստում, որ Գրասենյակի առաջարկությունը, ըստ էության, չի ենթադրում Օրենսգրքի կարգավորումներից տարբերվող մեխանիզմի նախատեսում, այլ ընդամենը միտված է գործնականում հնարավոր խափանումների պարագայում հստակ գործելակարգի նախատեսմանը՝ հնարավոր խնդիրներից խուսափելու նպատակով։	Ըստ այդմ, առաջարկում եմ ևս մեկ անգամ քննարկել առաջարկվող կարգավորումները նախատեսելու հարցը։
	Ընդունվել է ի գիտություն
Նախագծով նախատեսվում է, որ աշխատանքային պայմանագրերը թվային համակարգով կազմվելու են ՀՀ պետական եկամուտների կոմիտեի «Հաշվետվությունների ներկայացման էլեկտրոնային համակարգի» համապատասխան էջի միջոցով, որից հետո ինքնաշխատ ձևավորվելու է նոր ընդունվող աշխատողի գրանցման հայտ։ 
Հարկ է նկատի ունենալ, որ փաստաթղթավարության իրականացման այլընտրանքային մեխանիզմների նախատեսումը խնդրահարույց կարող է լինել, գրանցման հայտը ՀՀ ՊԵԿ ներկայացնելու տեսանկյունից։
Միաժամանակ, ուսումնասիրելով պրակտիկան, հարկ է նկատել, որ նշված էջը հազվադեպ է խափանվում, իսկ խափանվելու դեպքում ՊԵԿ կողմից հաղորդագրություն է տարածվում, որի հիման վրա սահմանված ժամկետում չներկայացված գրանցման հայտերի համար գործատուները պատասխանատվության չեն ենթարկվում։
Միաժամանակ, հաշվի առնելով այն, որ աշխատանքային պայմանագրերի կնքումը թվային համակարգով ներդրվելու է փուլային, մասնավորապես, 2025 թվականի հուլիսի 1-ից մինչև 2026 թվականի հունվարի 1-ը լինելու է կամավոր, որի ընթացքում  վեր կհանվեն համակարգի հնարավոր բացերը, հետագայում լավարկելու նպատակով, առաջարկվում է սույն առաջարկին անդրադառնալ համակարգի գործարկման փուլում։


	20. ՀՀ Վարչապետի աշխատակազմի կարգավորման ազդեցության գնահատման վարչության եզրակացություն 

	1.	Նախագծի Հավելվածի 6-րդ կետով սահմանվում է, որ «Աշխատանքի ընդունվող անձն աշխատանքային պայմանագրի կամ աշխատանքային պայմանագրում փոփոխություն կամ լրացում կատարելու մասին համաձայնագրի բովանդակության հետ համաձայնվելու դեպքում, ոչ ուշ քան դրանցում նախատեսված ուժի մեջ մտնելու ժամկետին նախորդող աշխատանքային օրը, էլեկտրոնային թվային ստորագրությամբ ստորագրում է աշխատանքային պայմանագիրը կամ աշխատանքային պայմանագրում փոփոխություն կամ լրացում կատարելու մասին համաձայնագիրը։» Այս կապակցությամբ հայտնում ենք, որ ՀՀ աշխատանքային օրենսգրքով սահմանված են նաև դեպքեր, երբ աշխատանքային պայմանագրի պայմաններում փոփոխությունների դեպքում կարող են ծանուցմամբ աշխատողի համաձայնության պահանջ չդրվել և գրավոր համաձայնագիր չկնքվել: Ուստի, առաջարկում ենք կետը խմբագրել՝ հաշվի առնելով նաև նշված դեպքերը:
	Չի ընդունվել
Հարկ է նշել, որ աշխատանքային պայմանագիրը համաձայնություն է աշխատողի և գործատուի միջև, հետևաբար դրանում փոփոխություն էլ անհրաժեշտ է իրականացնել կողմերի միջև կնքված համաձայնագրով։

	2.	Նախագծի Հավելվածի 11-րդ կետով սահմանվում է, որ «Թվային համակարգով գրանցման հայտ ինքնաշխատ ձևավորվում է նաև աշխատանքային պայմանագիրը լուծելիս գործատուի կողմից անհատական իրավական ակտ կազմելու դեպքում։» Առաջարկում ենք խմբագրել կետը՝ հաշվի առնելով աշխատանքային պայմանագրի լուծման այն դեպքերը, որոնց արդյունքում բացի իրավական ակտից գործատուն կազմում է նաև համաձայնագիր, որը նույնպես ենթակա է աշխատողի կողմից դրա բովանդակության համաձայնեցման և էլեկտրոնային ձևով հաստատման:
	Չի ընդունվել
[bookmark: _GoBack]Այն դեպքերում, երբ բացի իրավական ակտից գործատուն կազմում է նաև համաձայնագիր (խոսքը վերաբերում է ՀՀ աշխատանքային օրենսգրքի 110-րդ ոդվածով սահմանված աշխատանքային պայմանագրի լուծման հիմքին), ապա նշենք, որ նշված դեպքերում համաձայնագիրը թվային համակարգի միջոցով չի կնքվելու հաշվի առնելով այն, որ Թվային համակարգով իրականացվելու է միայն աշխատանքային պայմանագրերի կնքումը, դադարումը և փոփոխումը։
Ինչ վերաբերում է Նախագծի Հավելվածի 11-րդ կետը փոփոխելուն, ապա նշենք, որ վերջինս վերաբերում է աշխատանքային պայմանագրի լուծման դեպքում գրանցման հայտի ինքնաշխատ ձևավորվելուն։

	3.	Միաժամանակ կարծում ենք, որ սույն որոշման ուժի մեջ մտնելու ժամկետը անհրաժեշտ է համապատասխանեցնել նույնականացման քարտերի տրամադրման ապահովման իրատեսական ժամկետներին:
	Ընդունվել է ի գիտություն
Հարկ է նկատի ունենալ, որ «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» 2024 թվականի դեկտեմբերի 4-ի ՀՕ-525-Ն  օրենքով նախատեսվել է, որ թվային համակարգի միջոցով աշխատանքային պայմանագրերի կնքման վերաբերյալ կարգավորումների ներդրումը լինելու է փուլային տարբերակով՝
•	2025 թվականի հուլիսի 1-ից մինչև 2026 թվականի հունվարի 1-ը՝ կամավոր, 
•	2026 թվականի հունվարի 1-ից՝ աշխատանքային պայմանագրերի կնքումը, դադարումը և փոփոխումը կիրականացվի բացառապես թվային համակարգով։
Այսինքն, աշխատանքային պայմանագրերի կնքումը թվային համակարգի միջոցով պարտադիր է լինելու 2026 թվականի հունվարի 1-ից։


	21. ՀՀ վարչապետի աշխատակազմի քաղաքացիական ծառայության գրասենյակի եզրակացություն 

	Նախագծի 14-րդ և 15-րդ կետերով առաջարկվող կարգավորումների վերաբերյալ հայտնում ենք հետևյալը՝
«Հանրային ծառայության մասին» օրենքի (այսուհետ՝ Օրենք) 11-րդ հոդվածի 4-րդ մասով՝ պետական և տեղական ինքնակառավարման մարմիններում քաղաքացիական աշխատանք կատարող և տեխնիկական սպասարկում իրականացնող անձանց անձնական գործը վարվում է էլեկտրոնային եղանակով՝ սույն օրենքի 17-րդ հոդվածի 2-րդ մասով սահմանված կարգով:
Օրենքի 17-րդ հոդվածի համաձայն՝ հանրային պաշտոն զբաղեցնող անձանց և հանրային ծառայողների անձնական գործը (...) վարվում է էլեկտրոնային եղանակով, եթե օրենքով այլ բան նախատեսված չէ։
Հաշվի առնելով, որ Օրենքի 11-րդ հոդվածով քաղաքացիական աշխատանք և տեխնիկական սպասարկում իրականացնող անձանց անձնական գործերի վարումը առանց որևէ բացառության իրականացվում է էլեկտրոնային եղանակով, Օրենքի 10-րդ հոդվածի կարգավորումներով փորձագետների համար անձնական գործ վարելու օրենսդրական պահանջ նախատեսված չէ, իսկ Օրենքի 17-րդ հոդվածով սահմանված բացառությունը վերաբերում է հանրային պաշտոն զբաղեցնող անձանց և հանրային ծառայողներին, առաջարկում ենք Նախագծի 14-րդ և 15-րդ կետերը շարադրել հետևյալ խմբագրությամբ՝
«14. Պետական և տեղական ինքնակառավարման մարմիններում քաղաքացիական աշխատանք կատարող և տեխնիկական սպասարկում իրականացնող անձանց հետ, ինչպես նաև առանձին խնդիրների իրականացման համար պետական մարմինների կողմից ներգրավված փորձագետների հետ կնքված աշխատանքային պայմանագրերը, աշխատանքային պայմանագրում փոփոխություն կամ լրացում կատարելու մասին համաձայնագրերը և աշխատանքային պայմանագիրը լուծելու մասին անհատական իրավական ակտերը քաղաքացիական ծառայության տեղեկատվական հարթակից Հայաստանի Հանրապետության կառավարության փոխգործելիության հարթակի միջոցով ինքնաշխատ եղանակով փոխանցվում է թվային համակարգ:
15. Սույն կարգի 14-րդ կետը տարածվում է նաև հանրային պաշտոններ և հանրային ծառայության պաշտոններ զբաղեցնող անձանց հետ ծագած աշխատանքային հարաբերությունների վրա, եթե այդ անձանց անձնական գործերը վարվում են էլեկտրոնային եղանակով «Հանրային ծառայության մասին» օրենքի 17-րդ հոդվածի 2-րդ մասով սահմանված կարգով:»:
	Ընդունվել է


	22. ՀՀ վարչապետի աշխատակազմի կադրերի և անձնակազմի կառավարման վարչության եզրակացություն 

	Նախագծի հավելվածի 14-րդ կետի համաձայն՝ պետական և տեղական ինքնակառավարման մարմիններում քաղաքացիական աշխատանք կատարող և տեխնիկական սպասարկում իրականացնող անձանց հետ, քաղաքացիական ծառայության պաշտոնը որոշակի ժամկետով զբաղեցնող անձանց հետ, ինչպես նաև առանձին խնդիրների իրականացման համար պետական մարմինների կողմից ներգրավված փորձագետների հետ կնքված աշխատանքային պայմանագրերը, աշխատանքային պայմանագրում փոփոխություն կամ լրացում կատարելու մասին համաձայնագրերը և աշխատանքային պայմանագիրը լուծելու մասին անհատական իրավական ակտերը քաղաքացիական ծառայության տեղեկատվական հարթակից Հայաստանի Հանրապետության կառավարության փոխգործելիության հարթակի միջոցով ինքնաշխատ եղանակով փոխանցվում է թվային համակարգ, եթե այդ անձանց անձնական գործերը վարվում են էլեկտրոնային եղանակով «Հանրային ծառայության մասին» օրենքի 17-րդ հոդվածի 2-րդ մասով սահմանված կարգով:
Այս առումով հարկ է նկատել, որ ի տարբերություն քաղաքացիական աշխատանք կատարող և տեխնիկական սպասարկում իրականացնող անձանց, որոնց անձնական գործերի վարումը «Հանրային ծառայության մասին» օրենքի (այսուհետ՝ Օրենք) 11-րդ հոդվածի համաձայն՝ առանց որևէ բացառության իրականացվում է էլեկտրոնային եղանակով, Օրենք 10-րդ հոդվածով փորձագետների համար անձնական գործ վարելու օրենսդրական պահանջ նախատեսված չէ իսկ Օրենքի 17-րդ հոդվածը վերաբերում է հանրային պաշտոն զբաղեցնող անձանց և հանրային ծառայողներին կարգավորումների ինչի պարագայում փորձագետը դուրս է մնում առաջարկվող կարգավորման շրջանակից, ուստի առաջարկում ենք վերանայել կարգավորումը:
Բացի այդ, հաշվի առնելով Հավելվածի 15-րդ կետի բովանդակությունը, որի համաձայն՝ սույն կարգի 14-րդ կետը տարածվում է նաև հանրային պաշտոններ և հանրային ծառայության պաշտոններ զբաղեցնող անձանց հետ ծագած աշխատանքային հարաբերությունների վրա, և քանի որ քաղաքացիական ծառայության պաշտոնը որոշակի ժամկետով զբաղեցնող անձինք հանդիսանում են հանրային ծառայող, ուստի առաջարկում ենք 14-րդ կետի կարգավորման շրջանակից նշված կատեգորիայի անձանց հանել:
	Ընդունվել է
Նախագծի հավելվածի 14-րդ կետը շարադրվել է հետևյալ խմբագրությամբ.
«14. Պետական և տեղական ինքնակառավարման մարմիններում քաղաքացիական աշխատանք կատարող և տեխնիկական սպասարկում իրականացնող անձանց հետ, ինչպես նաև առանձին խնդիրների իրականացման համար պետական մարմինների կողմից ներգրավված փորձագետների հետ կնքված աշխատանքային պայմանագրերը, աշխատանքային պայմանագրում փոփոխություն կամ լրացում կատարելու մասին համաձայնագրերը և աշխատանքային պայմանագիրը լուծելու մասին անհատական իրավական ակտերը քաղաքացիական ծառայության տեղեկատվական հարթակից Հայաստանի Հանրապետության կառավարության փոխգործելիության հարթակի միջոցով ինքնաշխատ եղանակով փոխանցվում է թվային համակարգ:»


	23. ՀՀ վարչապետի աշխատակազմի ֆինանսական և հաշվապահական հաշվառման վարչության եզրակացություն 

	Ներկայացվող նախագիծը ենթադրում է, որ նշված կարգավորումով կբարելավվի աշխատանքային օրենսդրության կատարման նկատմամբ վերահսկողությունը: Սակայն  սկզբնական փուլում այս  հիմնավորումը կարող  խնդրահարույց դառնալ ներդրվող  աշխատանքային պայմանագրերի  կնքման թվային  համակարգի   կիրարկման  ժամանակ  մի  քանի  պատճառներով՝
	Աշխատանքային իրավունքում համատարած խնդիր կարող է լինել պայմանագրի  առհասարակ   բացակայությունը, ոչ  դրա  թղթային լինելը: 
 Նախագծում չի հստակեցվում, թե որքան ժամանակ են պահպանվելու աշխատողների և գործատուների միջև կնքվող էլեկտրոնային աշխատանքային պայմանագրերը,  երբ և ինչպես են արխիվացվելու, և նմանատիպ շատ հարցեր, որոնք հետագայում  կարող են խնդիրներ առաջացնել համակարգի  արդյունավետ իրականացման դեպքում:  Կարծում եմ  նախագիծը դեռ ունի մշակման և վերանայման կարիք:
 Աշխատանքային  պայմանագրերի  մասին պահանջվող տեղեկությունները մեկ  հարթակում ամբողջացնելու և հասանելիություն ապահովելու նպատակով՝  պետք  է  նախապես  ապահովել  համակարգի անխափան աշխատանքը, փոխգործելի  դարձնել   տեղեկատվական  մյուս  հարթակների  հետ:
Կարծում եմ նախագիծն ընդունվելու դեպքում պարզապես լրացուցիչ բարդություններ և թվային վարչարարություն է առաջացնելու աշխատողների և գործատուի միջև:
	Չի ընդունվել
Նախագծի ընդունումը պայմանավորված է «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» 2024 թվականի դեկտեմբերի 4-ի ՀՕ-525-Ն  օրենքի ընդունմամբ։
Այսինքն, Աշխատանքային օրենսգրքում արդեն իսկ կատարվել են փոփոխություններ, որով սահմանված է, որ աշխատանքային պայմանագրերի կնքումն իրականացվելու է թվային համակարգի միջոցով։
Թվային համակարգի միջոցով աշխատանքային պայմանագրերի կնքման վերաբերյալ կարգավորումների ներդրումը նախատեսվել է փուլային տարբերակով՝
•	2025 թվականի հուլիսի 1-ից մինչև 2026 թվականի հունվարի 1-ը՝ կամավոր, 
•	2026 թվականի հունվարի 1-ից՝ աշխատանքային պայմանագրերի կնքումը, դադարումը և փոփոխումը կիրականացվի բացառապես թվային համակարգով։
Միաժամանակ նշենք, որ թվային համակարգի ներդրման միջոցով նախատեսվում է թվայնացնել Հայաստանի Հանրապետությունում թե՛ պետական, թե՛ մասնավոր հատվածում կնքվող աշխատանքային պայմանագրերը՝ աշխատողների աշխատանքային իրավունքների պաշտպանության համակարգի բարելավման նպատակով։
Ինչ վերաբերում է աշխատանքային պայմանագրերի արխիվացմանը, ապա վերջիններս արխիվացվելու են ընդհանուր հիմունքներով՝ անկախ այն բանից կնքված են թղթային եղանակով, թե թվային համակարգի միջոցով։
Հարկ է նշել նաև, որ ներդրվող համակարգը նախատեսվում է փոխգործելի դարձնել մյուս հարթակների հետ։



